
Útdráttur 
 
Íþróttir eru vinsælasta tómstundaiðkun barna á Íslandi og er talið að átta af hverjum 

tíu börnum taki þátt í skipulögðu íþróttastarfi með íþróttafélagi. Þá er algengt að börn 

og unglingar stundi fleiri en eina íþrótt samtímis. Þrátt fyrir að sýnt hafi verið fram á 

með rannsóknum að íþróttir/hreyfing geri fólki almennt gott finnast einstaklingar sem 

taka þá ákvörðun að hætta að æfa íþróttir af einhverri ástæðu. Skilgreining á brottfalli 

úr íþróttum er sú að hætti iðkandi að æfa íþrótt telst það brottfall. Ekki er tekið tillit til 

þess að hann æfi aðrar íþróttagreinar.  

Markmið verkefnisins var að athuga hvort greina megi áhrif af Covid-19 á  á skráningar 

hjá Ungmennafélaginu Fjölni í Reykjavík á tímum heimsfaraldurs. Í verkefninu er 

skoðað hvort breyting hafi orðið á skráningarfjölda iðkenda á tímabilinu vor 2018 til 

vors 2021. Helstu niðurstöður er að hjá Fjölni er aukning á tímum COVID-19 þegar 

félagið er skoðað í heild þó greina megi fækkun í einstaka deildum. Hvort fleiri 

einstaklingar séu á bak við þessa aukningu eða hvort þeir sem æfa eina íþrótta ákveði 

að æfa fleiri er ekki hægt að segja til um. Niðurstöðurnar benda þó til þess að á tímum 

þar sem hreyfing er mikilvægari oft áður þá eru fleiri sem nýta sér skipulagt íþróttastarf 

í Grafarvoginum en áður.  

Formáli 
Verkefni þetta er rannsóknarverkefni sem unnið er í tengslum við lokaverkefni til B.Sc. 

gráðu við íþróttafræðideild HR vorið 2021 og gildir 12 ECTS einingar. Hugmyndin að 

þessu verkefni kviknaði eftir samræður við fólk í mínu nánasta umhverfi varðandi 

íþróttaiðkun almennt og hvernig það er að vera íþróttamaður á þessum tímum. 

Umræðurnar snérust að nokkru leiti um brottfall úr íþróttum og upp kom sú spurning 

hvort COVID-19 gæti mögulega haft einhver áhrif á brottfall barna og ungmenna á 

þeim fordæmalausu tímum sem við lifum núna. Sem iðkandi í íþróttum til margra ára 

og sem þjálfari ungra barna þá vakti það áhuga minn á að skoða hvernig þessi mál 

myndu þróast þegar litið er til þeirra takmarkana sem við höfum þurft að lúta á tímum 

COVID-19. Eftir að hafa horft á eftir mörgum jafnöldrum mínum og öðrum 

æfingafélögum, úr íþróttinni, í gegnum tíðina þá hef ég alltaf haft áhuga á brottfalli og 

hvað veldur því í raun. Getur verið að við slíkar takmarkanir fjölgi þeim sem hætta að 

stunda íþróttir eða eykur þetta ástand seiglu íþróttamanna. Því var þetta tilvalið fyrir 

mig á þessum tímapunkti að nýta mér það að skoða þetta í B.Sc. verkefninu mínu.  

Vitandi það, af eigin reynslu, hversu góð áhrif íþróttir hafa á bæði andlega og 

líkamlega heilsu hefur mér alltaf fundist undarlegt að sjá fólk hætta eða detta úr 

íþróttum þegar þeir komast á ákveðinn aldur eða þegar æfingar verða mjög krefjandi 

á tíma og getu einstaklinga. Sem iðkandi er aldrei gaman að sjá þá sem maður 

umgengst á hverjum degi allt í einu hætta að æfa og sem þjálfari er líka erfitt að horfa 

upp á iðkendur sína hætta. 

Ég vil þakka öllum sem komu að þessu verkefni á einn eða annan hátt. 

Leiðbeinandi minn Margrét Lilja Guðmundsdóttir. Móður minni fyrir að vera minn helsti 

stuðningsmaður í gegnum þetta ferli. Kærustu minni, fyrir allan stuðninginn og 

skilninginn og að lokum tengdaforeldrum mínum fyrir stuðninginn og samtalið. 

Inngangur 
Rannsóknir á gildi íþrótta hafa í gegnum tíðina rennt stoðum undir það að almenn 

heilsa og heilbrigði lengi líf manna og auðgi það (Berger, 2011). Talið er að hreyfing 

sé forsenda fyrir þroska barna og vellíðan þeirra. Margskonar ávinningur fæst af 

reglulegri hreyfingu svo sem meiri styrkur, aukið þol, minni einkenni þunglyndis og 

kvíða auk þess sem hreyfing eykur einbeitingu og getur þar með stuðlað að betri 

námsárangri (Bailey, 2006). Á tímum heimsfaraldurs hefur gildi hreyfingar sannað sig 

og hafa ábendingar heilbrigðisyfirvalda til almennings um að hreyfing sé mikilvæg 

forvörn þegar takmarkanir hafa verið í gildi verið áberandi (Michigan Medicine, 2020). 

Íþrótta- og Ólympíusamband Íslands gaf út leiðbeiningar um mikilvægi hreyfingar á 

tímum COVID-19 og var áherslan lögð á að hreyfing sé einn af lykiláhrifaþáttum 

heilbrigðis (ÍSÍ, 2020c). 

Íþróttir 
 
Hugtakið íþrótt hefur verið skilgreint á ýmsa vegu og fara þær skilgreiningar að mestu 

eftir því hvort íþróttir séu stundaðar sem almenn virkni einstaklings eða skipulögð af 

félögum. Hugtakið er þó yfirleitt skilgreint út frá skipulagðri íþróttastarfsemi, bæði í 

þröngum og víðum skilning eins og fram kemur hjá Sutula (2018) þegar hann segir: 

 
Í þröngum, lögmætum skilningi er hægt að skilgreina hugtakið íþrótt sem raunverulega 
keppnisstarfsemi, og í víðum skilningi (þó ekki mjög víðum) nær hugtakið íþrótt yfir hina 

raunverulegu keppnisstarfsemi, undirbúningferlið fyrir árangur í henni sem og sérstök tengsl 
og hegðunarviðmið sem myndast á grundvelli þeirrar starfsemi (Sutula, 2018, bls 1). 

 

Íþróttir eru því skilgreindar sem líkamleg keppni sem er stunduð vegna þeirra 

markmiða og áskorana sem þær hafa í för með sér (Maguire, e.d.). Á 

Ólympíuleikunum er keppt í um hundrað mismunandi gerðum íþrótta bæði 

einstaklings- og liðaíþróttum (IOC, e.d.). Auk þessara íþrótta eru til fleiri, en þær hafa 

ekki verið samþykktar af landssamböndum (Andri Stefánsson, 2019a). Íþróttir hafa 

þann eiginleika að koma fólki saman óháð því hvort það stundar íþróttir eða ekki. Stórir 

viðburðir svo sem Ólympíuleikar og heimsmeistaramót karla í fótbolta og þess háttar 

keppnir eru oft sendar út í beinni sjónvarpsútsendingu og hafa landsleikir gjarnan mikið 

aðdráttarafl og virka oft sem sameiningartákn þjóða sér í lagi þegar vel gengur 

(Tomlinson og Young, 2012). 

Íþróttir í heiminum lúta stjórn alþjóðasambanda sem eru regnhlífasamtök 

íþróttagreinanna. Alþjóðasamböndin setja aðildarfélögum sínum reglur varðandi 

íþróttina sem öllum iðkendum ber að fylgja. Íþróttahreyfingin á Íslandi samanstendur 

af tveimur landssamtökum; Íþrótta- og Ólympíusambandi Íslands (ÍSÍ) og 

Ungmennafélagi Íslands (UMFÍ). ÍSÍ er landssamband allra héraðssambanda, 

íþróttabandalaga og sérsambanda (ÍSÍ, e.d.-b).  

 

Mynd 1. Skipurit ÍSÍ 

(Andri Stefánsson, 2019a)  

Samkvæmt lögum ÍSÍ er sambandinu ætlað að efla, samræma og skipuleggja 

íþróttastarfsemi í landinu ásamt því að stuðla að þróun á afreks- og 

almenningsíþróttum (Andri Stefánsson, 2019a). Lögin kveða einnig á um að einungis 

megi viðurkenna eitt sérsamband fyrir hverja íþróttagrein og er miðað við að 

sambandið geti orðið aðili að alþjóðasambandi fyrir þá íþróttagrein sem hefur verið 

viðurkennd af Alþjóðaólympíunefndinni (Andri Stefánsson, 2019b). Sérsambönd eru 

mynduð utan um íþróttagreinarnar og eru þau landssamtök allra héraðssambanda og 

íþróttabandalaga í þeirri grein.  

ÍSÍ notast við skráningarkerfið Felix til að halda utan um skráningu iðkenda 

aðildarfélaga (ÍSÍ, e.d.-a) Felix safnar saman gögnum fyrir félögin og eru þau uppfærð 

daglega svo að þau séu tilbúin fyrir skýrslugerð og tölfræðilega úrvinnslu. Hvert 

íþróttafélag fær uppsett sitt kerfi innan Felix, en þar inni geta félög sett upp hópa eins 

og þeir vilja, þjálfarar geta skráð mætingu og átt samskipti við iðkendur og foreldra 

(Felix, e.d.). Á formannafundi ÍSÍ 2020 kom upp umræða um hvort skipta ætti út Felix 

fyrir eitthvað annað skráningarkerfi, þar sem að nánast engin félög notuðust við Felix 

sem félagakerfi lengur. Á sama fundi kom fram mikilvægi þess að hafa sameiginlegt 

skráningarkerfi félaganna til að geta fylgst með þróun í fjölda iðkenda á tímum 

heimsfaraldurs eins og þess sem heimurinn er að glíma við um þessar mundir (ÍSÍ, 

2020b) 

 

Mikilvægi íþrótta 
Þegar kemur að þroska barna og unglinga geta flestir verið sammála því að íþróttir eru 

mikilvægar (Menntamálaráðuneytið, 2006) . Rannsóknir sýna fram á að þeir 

einstaklingar sem hafa stundað einhvers konar skipulagða hreyfingu frá barnsaldri eru 

líklegri til að hreyfa sig á fullorðinsárum en þeir sem stunduðu ekki skipulagða 

hreyfingu á því tímaskeiði í lífinu (Menntamálaráðuneytið, 2006). Þá er talið að þeir 

sem stunda reglulega skipulagða hreyfingu séu í minni áhættu við að þróa með sér 

ýmiss konar sjúkdóma eins og kransæðasjúkdóma, fá heilablóðfall, sykursýki 2 og 

fleira. Þar að auki hefur verið sýnt fram á að regluleg hreyfing auki líkurnar á langlífi 

og þá við betri lífsgæði (Landlæknir, e.d.) 

Þátttaka barna í skipulögðum íþróttum kennir þeim ýmislegt um hvað það þýðir 

að vera góður þátttakandi í samfélaginu (Choi o.fl., 2014). Þættir eins og siðferði, 

heiðarleiki, samvinna, hollusta og skuldbinding eru hlutir sem einstaklingar þurfa að 

læra til þess að þeir geti verið þátttakandi í samfélaginu. Með þátttöku í íþróttum læra 

börn að takast á við áskoranir í lífinu eins og sigra og töp, að setja sér markmið, sýna 

tillitssemi, samvinnu, að virða skoðanir annarra og að fara eftir reglum (Choi o.fl., 

2014) Íþróttir eru vinsælasta tómstundaiðkun barna á Íslandi og er talið að átta af 

hverjum tíu börnum stundi skipulagðar íþróttir með íþróttafélagi. Þá er ekki óalgengt 

að börn og unglingar stundi fleiri en eina íþrótt samtímis (Margrét Lilja Guðmundsdóttir 

o.fl., 2016) 

Félagslegt gildi íþrótta 
Mikilvægt er fyrir þá sem stunda einhvers konar hreyfingu að hafa heilbrigt félagslegt 

umhverfi í kringum sig. Foreldrar og vinir eru bestu dæmin um þetta (Healthdirect 

Australia, 2020). 

Að vera hluti af liði hjálpar börnum að þróa með sér samfélagslega færni sem 

þau taka með sér út í lífið. Það hjálpar þeim að eignast nýja vini og víkka tengslanet 

sitt fyrir utan skólann (Healthdirect Australia, 2020). Stór hluti af því að iðka íþróttir er 

að læra aga, þar sem ætlast er til þess að börn fylgi þeim reglum sem settar eru og að 

þau læri að sætta sig við þær ákvarðanir sem teknar eru af hinum fullorðnu auk þess 

sem þau öðlast skilning á því að óæskileg hegðun, miðað við þær reglur sem í gildi 

eru, hefur afleiðingar (Healthdirect Australia, 2020). Nemendur á efsta stigi 

grunnskólans, sem stunda íþróttir, eru mun líklegri til þess að vera öruggir um 

væntumþykju vina sinna en öðrum nemendum. Þá hafa nemendur í úthverfum meiri 

félagslega hæfni, eru síður feimin og hlédræg. Vísbendingar eru til staðar um að 

íþróttaiðkun hafi jákvæð áhrif á bæði persónulega og félagslega aðlögun einstaklinga 

(Datalyscenter, 2012).  

 

Andlegt gildi 
Rannsóknir hafa sýnt fram á að tengsl séu á milli hreyfingar og góðrar andlegrar heilsu. 

Einnig að einstaklingum sem stunda skipulagða íþróttastarfsemi líði almennt betur en 

þeim sem gera það ekki (Margrét Lilja Guðmundsdóttir o.fl., 2016) Þá hefur verið sýnt 

fram á að regluleg hreyfing geti minnkað streitu og þunglyndistilfinningar ásamt því að 

bæta skap, svefn og vitræna færni einstaklinga (National Institutes of Health, 2020). 

Þeir sem stunda íþróttir hafa jákvæðari sjálfsmynd samanborið við þá sem gera það 

ekki. Þá eru ungir íþróttamenn allt að þrisvar sinnum líklegri til að líða betur í eigin 

skinni en aðrir. Íþróttamenn á mið- og efsta stigi grunnskóla eru ólíklegri til að segjast 

vera í uppnámi, leiðir og vonlausir auk þess sem þeir eru ólíklegri til að finna fyrir 

þunglyndi. Þá eru bæði strákar og stelpur á efsta stigi grunnskóla ólíklegri til að 

tilkynna um hugsanir tengdar sjálfsskaða svo sem íhugun sjálfsmorðs eða hafa reynt 

það (Datalyscenter, 2012). 

Forvarnargildi íþrótta 

Almenn þátttaka barna og ungmenna í skipulögðu íþróttastarfi á Íslandi er mikil og 

hefur metnaður verið lagður í starfið svo að vel geti gengið (ÍSÍ, e.d.-c). Forvarnargildi 

íþrótta hefur verið rannsakað töluvert á Íslandi (Álfgeir Logi Kristjánsson o.fl., 2005, 

2006; Margrét Lilja Guðmundsdóttir o.fl., 2016, 2020; Þórólfur Þórlindsson o.fl., 2015). 

Þessar rannsóknir hafa sýnt fram á að íþróttaiðkun er ein besta forvörnin gegn ýmiss 

konar þáttum er varða heilbrigði einstaklingsins. Talið er að íþróttaiðkun minnki 

líkurnar á að börn og ungmenni leiðist út í óæskilega hegðun og neyslu sem er þeim 

skaðleg. Þar má nefna sem dæmi reykingar, áfengis- og vímuefnaneysla, ásamt því 

sem það er talið vinna gegn offitu barna (Þórólfur Þórlindsson o.fl., 2015). Rannsóknir 

hafa einnig sýnt fram á að þeir einstaklingar sem stunda eingöngu óformlegt 

íþróttastarf, það er utan íþróttafélaga, eru jafnvel líklegri en þeir sem stunda engar 

íþróttir til að neyta áfengis og vímuefna eða að nota stera (Margrét Lilja 

Guðmundsdóttir o.fl., 2016). Unglingum sem taka þátt í skipulögðu íþróttastarfi líður 

oft betur en jafnöldrum þeirra sem taka ekki þátt í slíku starfi. Þá eru þeir sem eiga vini 

í íþróttum líklegri til að æfa sjálfir og er talið að tengsl séu milli skipulagðrar 

íþróttaiðkunnar og góðs árangurs í skóla (Álfgeir Logi Kristjánsson o.fl., 2006). 

Í stefnuyfirlýsingu ÍSÍ um forvarnir og fíkniefni segir: „Neysla áfengis, tóbaks 

eða fíkniefna á aldrei samleið með iðkun íþrótta“ (Stefnuyfirlýsing um forvarnir og 

fíkniefni, 1997). Í stefnu sambandsins kemur jafnframt fram að íþróttahreyfingunni ber 

að efla forvarnarhlutverk sitt með því að setja fram markvissa stefnu, stuðla að aukinni 

og almennri þátttöku ungs fólks í íþróttastarfi og auka þekkingu á skaðsemi fíkniefna 

og mikilvægi forvarna innan hreyfingarinnar. Með markvissri stefnu er verið að hvetja 

íþrótta- og ungmennafélög til að taka afstöðu gegn neyslu vímuefna af nokkru tagi, 

móta sameiginlegar starfsreglur um hvernig skuli taka á fíkniefnavanda ungs fólks og 

að gera öll íþróttamannvirki reyklaus (Stefnuyfirlýsing um forvarnir og fíkniefni, 1997). 

Í tengslum við þetta heldur ÍSÍ úti gæðaverkefni sem ber nafnið Fyrirmyndarfélag ÍSÍ, 

en þar er félögum gert að uppfylla stefnu sambandsins og vinna eftir henni með 

markvissum hætti (ÍSÍ, 2020a). 

Að auka þátttöku ungs fólks í íþróttastarfi felur í sér að vinna markvisst að því 

að fjölga iðkendum með því að auka fjölbreytni í tegundum íþróttagreina sem hægt er 

að stunda og tryggja þannig að öll börn og ungmenni fái tækifæri til að stunda þær 

íþróttir sem samræmast þörfum þeirra, getu og áhuga (Stefnuyfirlýsing um forvarnir 

og fíkniefni, 1997).  

Til að auka þekkingu á forvörnum og skaðsemi fíkniefna er félögum gert að gefa 

út fræðsluefni þess efnis fyrir þjálfara og iðkendur og gera fræðslu að föstum þætti í 

starfi félagsins. Þjálfurum er ætlað að fræða iðkendur sína um áhrif vímuefna og 

annarra skaðlegra efna á heilbrigði þeirra og árangur í íþróttum (Stefnuyfirlýsing um 

forvarnir og fíkniefni, 1997). 

 

Neikvæð áhrif íþrótta 
Þrátt fyrir að almennt sé talið að íþróttaiðkun hafi einvörðungu jákvæð áhrif á líf 

einstaklinga þá eru neikvæð áhrif einnig til staðar (Mills o.fl., 2019). Í gegnum árin 

hefur umræðan um álag og snemmtæka sérhæfingu farið vaxandi. Mörgum finnst að 

augljósu neikvæðu áhrifin séu álagsmeiðsl og áverkar tengd mikilli íþróttaiðkun en 

einnig hefur verið rætt um þætti eins og áreynsluastma, hjartasjúkdóma og átraskanir 

ásamt fleiru (Ólafur Gunnar Sæmundsson, 2015). Sýnt hefur verið fram á að konur 

eru í meiri áhættu við að þróa með sér einhvers konar átraskanir heldur en karlar og 

þá sérstaklega þær sem stunda svokallaðar fagurfræðilegar íþróttir eins og fimleika, 

frjálsar íþróttir, ballett og sund. Raskanirnar birtast sem annað hvort lystarstol eða 

lotugræðgi en þó er lystarstol algengara meðal íþróttamanna (Ólafur Gunnar 

Sæmundsson, 2015). 

Merkel (2013) fjallar um hvernig íþróttamenn upplifa minnkun á þáttum eins 

liðleika, samhæfingu og jafnvægi. Talið er að minnkun á færni í þessum þáttum geti 

valdið aukinni hættu á meiðslum, sem hefur bein áhrif á frammistöðu íþróttamanna 

bæði á æfingum og í keppni. Þetta getur þar af leiðandi haft áhrif á streitu þeirra, aukið 

kvíða og samfélagslega pressu (Merkel, 2013). Það er því mikilvægt að öll íþróttafélög 

vinni með þessa þætti í æfingaáætlunum sínum til að koma í veg fyrir að íþróttamenn 

hljóti skaða þeim tengdum. 

Hvað veldur því að iðkendur hætta í íþróttum? 
 
Þrátt fyrir þau jákvæðu áhrif sem íþróttir hafa á einstaklinga eru alltaf einhverjir sem 

taka þá ákvörðun að hætta að æfa af ýmsum ástæðum. Brottfall í íþróttum má oftast 

rekja til þess tímabils í lífi unglinga þegar þeir byrja í menntaskóla en þó getur það 

einnig gerst á öðrum tímum lífsins og af öðrum ástæðum (Viðar Halldórsson, 2014).  

Skilgreining á brottfalli úr íþróttum er með þeim hætti að ekki er eingöngu átt 

við þegar einstaklingar hætta alfarið að æfa heldur á það einnig við um þá einstaklinga 

sem hætta í ákveðnum íþróttagreinum en halda áfram í öðrum, það er þeir skipta um 

íþróttagrein eða -félag (Molinero o.fl., 2006). Á Íslandi hefur brottfall verið skoðað í 

rannsóknum Rannsókna og greiningar sem unnin var fyrir UMFÍ og ÍSÍ og ber nafnið 

Ánægjuvogin (Margrét Lilja Guðmundsdóttir o.fl., 2020). Þar er brottfall meðal 

grunnskólanema í 8., 9. og 10. bekk skoðað og nemendur spurðir um hverjar væru 

helstu ástæður þess að þeir ákváðu að hætta í þeirri íþrótt sem þeir stunduðu. Mikill 

meirihluti svarenda, eða 80%, sögðu að það hefði skipt mjög eða frekar miklu máli að 

þeim fannst leiðinlegt að stunda íþróttina, 79% sögðust að það hefði skipt mjög eða 

frekar miklu máli að þau hefðu fengið meiri áhuga á einhverju öðru og 84% sögðu það 

hafa skipt mjög eða frekar miklu máli að hafa misst áhugann á íþróttaiðkun almennt 

(Margrét Lilja Guðmundsdóttir o.fl., 2020). 

 

Brottval úr íþróttum 
Ekkert hefur verið skrifað um þegar íþróttamaður velur að hætta í einni íþróttagrein en 

hefja eða halda áfram iðkun annarrar. Miðað við þá skilgreiningu sem yfirleitt er notuð 

varðandi brottfall úr íþróttum samanber Molinero og félaga (2006), það er, að brottfall 

er þegar einstaklingar hætta í þeirri íþrótt sem þeir eru að stunda, óháð því hvort þeir 

séu að stunda aðrar íþróttir eður ei, þá er það þannig á Íslandi að mörg börn stunda 

fleiri en eina íþrótt á sama tíma (Margrét Lilja Guðmundsdóttir o.fl., 2016). Þau þurfa 

þó á einhverjum tímapunkti að velja hvaða íþrótt þau vilja halda áfram að æfa sem 

veldur því að þau eru skilgreind sem brottfall í þeirri íþróttagrein sem þau hafna. Hluta 

þess mætti skýra með því að rýna í niðurstöður rannsókna Bernstein (1990) auk 

rannsókna Ryan og Deci (2000) þar sem talið er að íþróttamaður velji sér íþróttagrein 

út frá áhugahvöt sinni. Áhugahvöt getur samkvæmt þeim verið bæði innri og ytri og er 

mikilvægt að skoða hvaða þættir þessu tengt hafa áhrif á það hvaða íþróttagrein 

einstaklingurinn velur sér. Þar hefur innri áhugahvötin hvað mest að segja samkvæmt 

niðurstöðum þeirra. Samkvæmt skilgreiningu Molinero (2006) myndi það teljast til 

brottfalls, eins og áður segir, en margir myndu segja að brottval ætti sér stað, það er 

einstaklingurinn valdi að halda áfram að æfa eina af þeim íþróttum sem hann stundaði 

í stað hinna. Einstaklingurinn hefur þá í raun og veru ekki fallið úr íþróttum heldur hefur 

hann valið að halda áfram í einni tiltekinni íþróttagrein. (Molinero o.fl., 2006) 

COVID-19 
 
COVID-19 stendur fyrir COrona-VIrusDisease-2019, þar sem talan 19 segir til um að 

vírusinn hafi verið uppgötvaður árið 2019 (CDC, 2020). Í fyrstu héldu heilbrigðisyfirvöld 

að um væri að ræða mjög svæsna lungnabólgu en seinna kom þó í ljós að um 

kórónuvírus var að ræða. COVID-19 er veira sem kom fyrst fram í Wuhan héraði í 

Kína. Vírusinn dreifði sér hratt um heiminn og undir lok janúar 2020 voru tæplega 

áttaþúsund tilfelli tilkynnt á heimsvísu, meirihluti þeirra í Kína (WHO, 2020). Veiran 

kom fyrst fram á Íslandi í febrúar 2020 (Embætti landlæknis, 2020a; WHO, e.d.-b).  

Sýnt hefur verið fram á að COVID-19 er allt að tíu sinnum líklegri til að draga 

fólk til dauða en hefðbundin inflúensa en hún dregur um 0,1% veikra til dauða (UCI 

Health, 2020). Það sem gerir COVID-19 erfiða viðureignar er að í upphafi var engin 

þekking til staðar enda vírusinn nýr á sviði veirufræða. Einnig gerði sú staðreynd að 

veiran dreifist mjög hratt og auðveldlega milli manna vísindamönnum erfitt fyrir ásamt 

því að mönnum var ekki kunnugt um hversu greiðar smitleiðirnar voru (UCI Health, 

2020).  

Talið er að veiran haldi betur velli en aðrar veirur sem komið hafa fram, það er 

að hún eflist í stað þess að dvína og getur þar af leiðandi dreift sér hraðar um 

samfélagið. Veiran ræðst á öndunarfæri manna og þá getur hún leitt til alvarlegrar 

lungnabólgu. Veiran vekur í sumum tilfellum sterkari viðbrögð í ónæmiskerfi 

einstaklinga sem vara lengur en eðlilegt er miðað við aðrar sambærilegar veirur. Það 

gerir það að verkum að líkaminn gefur sig á endanum og getur blóðtappi myndast. 

Einnig hafa komið fram einkenni nýrna- og hjartabilunar sem hafa gert sjúklinga mjög 

veika (UCI Health, 2020). 

 

Reglur varðandi persónubundnar sóttvarnir 
Með tilkomu COVID-19 hefur ýmislegt breyst varðandi samskipi einstaklinga. 

Rannsóknir sýna að smit eiga sér aðallega stað með tvennum hætti það er í gegnum 

dropasmit annars vegar og snertismit hins vegar. Dropasmit er þegar dropar af 

smitefni myndast í sýktum einstaklingi og hann dreifir þeim til annarra meðal annars 

með því að hnerra. Droparnir dreifast þar með í umhverfið og geta borist í nef, munn 

og augu annarra manna. Snertismit er þegar einstaklingar deila sameiginlegum 

snertiflötum eða þegar smitefni berst manna á milli með snertingu (Jón Magnús 

Jóhannesson, 2020). 

Í baráttunni við veiruna ákváðu yfirvöld að hvetja til persónubundna sóttvarna. 

Þá var átt við að einstaklingar ættu að viðhalda 2ja metra fjarlægð við aðra og forðast 

ætti sameiginlega snertifleti eins og handrið og lyftutakka en ásamt því var ráðlagt að 

einstaklingar myndu sleppa handaböndum (van Doremalen o.fl., 2020). 

Eftir því sem veiran breiddist hraðar út urðu breytingar á þeim tilmælum sem 

gefin höfðu verið með það að markmiði að auka viðspyrnuna gegn COVID-19, þá ættu 

allir að bera andlitsgrímur (Embætti landlæknis, 2020b). Samkvæmt Embætti 

landlæknis eiga grímur að minnka líkurnar á smiti en þær koma þó ekki í stað almennra 

sýkingarvarna eins og að viðhalda fjarlægðartakmörkunum og þvo og spritta hendur 

eftir snertingu á sameiginlegum snertiflötum (Embætti landlæknis, 2021). Grímur 

skyldu vera notaðar í almenningssamgöngum, verslunum og þegar ekki væri hægt að 

tryggja tveggja metra nálægðartakmarkanir (Covid.is, 2020).  

 

COVID-19 OG BÖRN 
Á Íslandi hafa yfirvöld aðgreint aðgerðir varðandi börn og fullorðna að miklu leiti. Ekki 

var talið að börn smituðust með sama hætti og fullorðnir og var talið að þau smituðust 

síður og því var birt sér reglugerð varðandi skólastarf barna og ungmenna (Reglugerð 

um takmörkun á skólastarfi frá 18. nóvember, 2020). Alþjóða heilbrigðismálastofnunin 

telur að rannsóknir sýnir að börn undir 18 ára séu eingöngu um 8.5% af skráðum 

tilfellum í heiminum með lága dánar tölu miðaða við aðra aldurshópa (WHO, e.d.-a). 

Því voru aðgerðir tengdar skólastarfi með öðrum hætti en á öðru starfi samanber 

takmörkunum á íþróttastarfi Þrátt fyrir það að talið hafi verið að börn smituðust síður 

voru aðgerðir í íþróttastarfinu eins fyrir börn og fullorðna. Reglugerðir voru almennt 

gefnar út fyrir íþróttastarf en þegar síðari bylgjur komu hér á landi þá voru undanþágur 

gefnar fyrir afreksstarf í landinu en ekki aðra (Reglugerð um takmörkun á samkomum 

vegna farsóttar, 2020).  

 

COVID-19 og aðgerðir stjórnvalda gagnvart íþróttastarfi 
Vegna veirunnar hefur samfélagið þurft að takast á við ýmiss konar hindranir og 

verkefni. Með tilkomu COVID-19 má segja að allt hafi farið úr skorðum varðandi 

íþróttaiðkun um allan heim. Sem dæmi var gert hlé á öllum keppnum í fótbolta í Evrópu 

og einnig gætti áhrifa í öðrum íþróttum (UEFA, 2020). Í Bandaríkjunum var NBA, 

WNBA og öllu golfi aflýst ótímabundið og þá var Ólympíuleikunum sem áttu að fara 

fram í Tokyo 2020 frestað til sumarsins 2021 (IOC, 2020).  

Íþrótta- og Ólympíusambandi Íslands (ÍSÍ) var gert að útbúa reglulega 

leiðbeinandi reglur fyrir íþróttahreyfinguna byggða á reglugerðum yfirvalda og voru 

þær svo gefnar út til sérsambanda til framkvæmda. Yfirleitt var um almennar reglur að 

ræða sem íþróttahreyfingin þurfti að bregðast við og aðlaga starfsemi íþróttafélaganna 

að hverju sinni.  

 

Reglugerðir um takmarkanir vegna sóttvarna 
Fyrsta tilkynningin um röskun á íþróttastarfi kom frá ÍSÍ 15. mars 2019. Þar var tilkynnt 

að íþróttastarf leik- og grunnskólabarna myndi raskast töluvert vegna ástandsins sem 

veiran olli, en íþróttastarf fullorðinna mætti haldast óbreytt. Þó var mönnum gert að 

fylgja ákveðnum takmörkunum svo sem að ekki máttu fleiri en 100 manns vera í sama 

rými og að hægt væri að viðhalda tveimur metrum á milli þeirra (ÍSÍ, 2020d). 

Þann 20. mars kom önnur tilkynning frá ÍSÍ og Stjórnarráði Íslands. Þar var 

tilkynnt að allt íþróttastarf skyldi lagt niður þar sem reglugerð um takmörkun á 

skólastarfi kvað á um að blöndun milli hópa væri ekki æskileg. Farið var fram á að 

íþróttahreyfingin stoppaði allt íþróttastarf þar til takmörkun á skólastarfi myndi falla úr 

gildi (Stjórnarráð Íslands, 2020). Við tók tímabil þar sem íþróttafélög reyndu að færa 

alla þjálfun yfir á netið og í heimaþjálfun enda hvatti ÍSÍ félög til að halda 

æfingasambandi við iðkendur eins vel og þau gætu. Mörg þeirra nýttu sér tæknina til 

þess að auðvelda þjálfurum að setja inn æfingar og hafa samskipti við alla iðkendur 

sína (ÍSÍ, 2020e). 

Þann 15. apríl kom tilkynning frá ÍSÍ þess efnis að íþróttastarf mætti hefjast aftur 

frá og með 4. maí. Skipulagt íþróttastarf fyrir börn á leik- og grunnskólaaldri varð 

heimilt utandyra með 50 manna fjöldatakmörkunum og tveggja metra bili á milli 

einstaklinga þó einkum hjá þeim eldri. Þá mátti annað skipulagt íþróttastarf hefjast 

aftur utandyra með þó nokkrum takmörkunum. Ekki máttu fleiri en fjórir einstaklingar 

koma saman og þurftu þeir að viðhalda tveimur metrum á milli sín ásamt því að þeir 

máttu ekki snertast. Notkun á sameiginlegum búnaði átti að vera í lágmarki en annars 

var mönnum gert að sótthreinsa hann á milli notkunar (ÍSÍ, 2020f). 

Allt virtist ganga vel yfir sumarið, smit voru fá á landinu og einnig þegar fór að 

líða á haustið. Takmarkanir voru í lágmarki og allt leit út fyrir að Íslendingar gætu farið 

að lifa því sem næst eðlilegu lífi. Undir lok septembermánaðar tók fjöldi nýrra smita að 

aukast og var því ákveðið að grípa til hertari aðgerða. 

Þann 5. október tóku í gildi hertar samkomutakmarkanir á höfuðborgarsvæðinu, 

það er Reykjavík, Seltjarnarnesbæ, Mosfellsbæ, Kjósarhrepp, Hafnarfjarðarkaupstað, 

Garðabæ og Kópavog. Þessar takmarkanir fólu meðal annars í sér að nálægðarmörk 

urðu tveir metrar, öll starfsemi og þjónusta sem krafðist snertingar eða mikillar 

nálægðar var bönnuð svo sem hárgreiðslustofur, snyrtistofur, húðflúrstofur og önnur 

sambærileg starfsemi. Þetta átti þó ekki við um heilbrigðisþjónustu og verslanir en 

viðskiptavinum þeirra bar skylda til að bera andlitsgrímur. Sund- og baðstöðum var 

lokað, íþróttir og líkamsrækt innandyra varð óheimil en var þó leyfileg utandyra. 

Sviðslistir svo sem leikhús, kvikmyndahús og tónleikar höfðu 20 manna 

fjöldatakmörkun og grímuskyldu og að lokum var veitingastöðum gert að loka klukkan 

21:00 (Reglugerð um takmörkun á samkomum vegna farsóttar. Nr. 957/2020, 2020). 

Fréttatilkynning kom þann 20. október frá almannavarnarnefnd 

höfuðborgarsvæðisins varðandi afreksstarf á höfuðborgarsvæðinu. Þar var tilkynnt að 

afreksstarf fengi að hefjast aftur en þó með takmörkunum með þeim hætti sem hér 

segir: 

 
Íþróttastarfsemi sem krefst snertingar eða hætta er á snertingu milli fólks eða starfsemin 

krefst mikillar nálægðar eða þar sem notkun á sameiginlegum búnaði getur haft smithættu í 

för með sér óheimil. Íþróttamenn sem með þessu fá leyfi til æfinga gæti því vel að 

fjarlægðarmörkum sem eru 2 metrar og gæti einnig að almennum persónubundnum 

sóttvörnum (Almannavarnarnefnd höfuðborgarsvæðisins, 2020). 

 

Þá kom einnig fram að íþróttastarf barna fædd 2005 og síðar myndi ekki hefjast strax 

en það yrði endurskoðað seinna þar sem gæta þyrfti þess að blöndun milli ólíkra hópa 

yrði sem minnst til að fækka þeim sem þyrftu að fara í sóttkví ef smit kæmi upp 

(Almannavarnarnefnd höfuðborgarsvæðisins, 2020).  

Einungis tíu dögum síðar var allt sett í lás á ný. Fjöldi smita hafði tekið stökk 

upp á við og var ákveðið að stíga á bremsurnar. Allar íþróttir innan og utan ÍSÍ, hvort 

sem þær voru inni eða úti, með eða án snertingar urðu óheimilar. Þetta átti við um 

bæði æfingar sem og keppni (Reglugerð um samkomutakmarkanir vegna sóttvarna 

31. október, 2020). 

Þann 13. nóvember kom tilkynning frá ÍSÍ þess efnis að heilbrigðisráðherra 

hefði fallist á tillögur sóttvarnarlæknis sem fælu í sér tilslakanir á gildandi 

samkomutakmörkunum og 18. nóvember yrðu þær virkar (ÍSÍ, 2020g). Þar var leyfilegt 

fyrir börn á leik- og grunnskólaaldri að stunda íþróttir samkvæmt reglugerð um 

takmörkun á skólastarfi en íþróttir fullorðna voru ennþá óheimilar samkvæmt fyrri 

reglugerðum (Reglugerð um takmörkun á skólastarfi frá 18. nóvember, 2020; 

Reglugerð um takmörkun á samkomum frá 18. nóvember, 2020). 

Í desember var smitum í samfélaginu farið að fækka og því var sú ákvörðun 

tekin af stjórnvöldum að leyfa aftur íþróttir fullorðinna en þó með takmörkunum. 

Einungis máttu 25 einstaklingar vera innan hvers skilgreinds sóttvarnarhólfs, 

sameiginlegur búnaður skyldi vera sótthreinsaður að minnsta kosti tvisvar sinnum á 

dag og íþróttakeppni var ennþá óheimil. Þó fengu bardagaíþróttir ekki að æfa þar sem 

þær kröfðust bæði nálægðar og snertingar. Íþróttir barna á leik- og grunnskólaaldri 

fengu áfram að starfa samkvæmt þeirri greinagerð sem var áður í gildi (Þórólfur 

Guðnason, 2020). 

Það var svo ekki fyrr en um miðjan janúar sem breytingar urðu. Þann 13. janúar 

tók í gildi ný reglugerð sem kvað á að íþróttaæfingar barna og fullorðna yrðu heimilar, 

en þó mættu einungis 50 manns vera í sama sóttvarnarhólfi á sama tíma. Þá yrðu 

íþróttakeppnir barna og fullorðinna aftur heimilar í fyrsta sinn síðan í október 2020 

(Reglugerð um takmörkun á samkomum vegna farsóttar, 2021). 

Í mars kom bakslag þegar mörg börn á grunnskólaaldri á höfuðborgarsvæðinu 

fóru að greinast með breska afbrigði COVID-19 (ÍSÍ, 2021). Stjórnvöld tóku fast í 

handbremsuna og settu allt í lás. Einungis tíu einstaklingar máttu koma saman og allt 

íþróttastarf barna og fullorðinna, sem krafðist meira en tveggja metra nálægðar milli 

einstaklinga eða þar sem hætta var á snertismiti, var aftur orðið óheimilt (Reglugerð 

um takmörkun á samkomum vegna farsóttar., 2021). 

Undir miðjan apríl afhenti sóttvarnarlæknir heilbrigðisráðherra minnisblað sitt 

þar sem hann lagði til tilslakanir eftir gott gengi við að halda smitum niðri. Þar lagði 

hann til að íþróttir barna og fullorðinna, bæði með og án snertingar, yrðu heimilar á ný. 

Þó mættu aðeins 50 manns vera í sama hólfi á sama tíma og gæta þyrfti að 

persónulegum sóttvörnum. Sameiginlegur búnaður skyldi vera sótthreinsaður fyrir og 

eftir notkun sem og æfingaaðstaðan sjálf (Þórólfur Guðnason, 2021). 

Áhrif takmarkana á starf íþróttafélaga 
Helstu áhyggjur forkólfa íþróttahreyfingarinnar og yfirvalda, þegar horft er til aðgerða 

sem gripið hefur verið til síðastliðið ár, er hvort þær takmarkanir sem settar hafa verið 

vegna COVID-19 hafi langtímaáhrif, en það mun einungis tíminn leiða í ljós. Hins vegar 

er hægt að skoða hvaða áhrif þær takmarkanir, sem íþróttahreyfingunni var gert að 

vinna eftir, hafa haft á fjölda þeirra sem stunda skipulagðar íþróttir miðað við árið á 

undan. Þá er hægt að nýta þau skráningarkerfi sem hreyfingin hefur yfir að ráða til að 

skoða hvort og þá hversu mikil breyting hefur orðið á skráðum iðkendum hjá félögum 

innan ÍSÍ. Í þessu verkefni verður Ungmennafélagið Fjölnir skoðað en það er 

fjölgreinafélag sem hefur verið starfrækt í Grafarvogi frá árinu 1988 (Þorsteinn Mar 

Gunnlaugsson, 2008).  

Markmið verkefnisins er að að skoða breytingar á skráningum í íþróttafélagið á 

tímum COVID-19. Þrjú tímabil voru skoðuð; 2018-2019, 2019-2020 og 2020-2021. 

Farið verður yfir iðkendafjölda allra deilda og kannað hvort munur sé á fjölda iðkenda 

á þessum tímabilum. Gengið var út frá eftirfarandi rannsóknarspurningu: 

„Hver voru áhrif COVID-19 á fjölda skráninga í skipulögðu íþróttastafi á tímum 

heimsfaraldurs?“ 

Aðferð 
 
Þátttakendur  
Við upphaf athugunarinnar var ljóst að öll íþróttafélög lutu sömu takmörkunum 

stjórnvalda og áhrif þeirra voru með sama hætti óháð starfsemi. Var því ákveðið að 

takmarka gögn við eitt stórt félag sem er skilgreint sem fjölgreinafélag sem sinnir 

iðkendum ellefu íþróttagreina. Ungmennafélagið Fjölnir varð fyrir valinu þar sem 

rannsakandi starfar sem þjálfari við sunddeild félagsins. Ungmennafélagið Fjölnir nýtir 

sér skráningakerfið Nóra til að halda utan um skráningar iðkenda sinna. Það er tengt 

skráningarkerfinu Felix sem ÍSÍ notar til sinna starfa. Framkvæmdastjóri félagsins 

samþykkti að gefa upplýsingar úr kerfinu með þeim hætti að hægt væri að skoða 

heildarskráningar í allar deildir félagsins eftir tímabilum ásamt þeim hópum sem 

deildirnar hafa boðið upp á. Síðan voru gögnin sem liggja til grundvallar þessari 

rannsókn unnin í SPSS til að greina skráningarfjölda á hverju tímibili síðustu þrjú árin. 

Í gögnunum voru allir iðkendur deildanna, allt frá ungum börnum til fullorðinna 

einstaklinga það er aldursbilið var frá tveggja ára og upp úr. Einungis voru skráningar 

nýttar fyrir iðkendur yngri en 25 ára nema þegar aldurshópar kröfðust annars eins og 

Meistaraflokkar ákveðinna deilda.  

 Ungmennafélagið Fjölnir er fjölgreinafélag sem samanstendur af 11 

mismunandi íþróttagreinum. Greinarnar eru; tennis, sund, listskautar, karate, hokkí, 

handbolti, fimleikar, körfubolti, knattspyrna, frjálsar og skák. Hver deild er rekin sem 

sér eining innan félagsins en skrifstofan er rekin sameiginlega. Skrifstofan þjónustar 

allar deildir og heldur utan um rekstur deildanna ásamt stjórnum þeirra. NÓRI er 

skráningakerfi félagsins og er hver deild sérstaklega skráð með sína flokka og 

námskeið innan þess. Mismunandi er hvernig tímabil deilda er uppsett, þó er 

meginreglan sú að tímabil hefst í ágúst/september og líkur maí/júní árið eftir. Bæði 

fótboltadeild og frjálsíþróttadeild hafa þó megintímabil sitt að sumri til og er tekið tillit 

til þess við greiningu gagnanna. 

Hér verða gögn félagsins skoðuð bæði út frá félaginu í heild og svo hverri deild 

fyrir sig. Þannig er hægt að sjá hvort og þá með hvaða hætti COVID-19 hefur haft á 

skráningar í félagið. Ákveðið var að taka þrjú tímabil og bera saman fjölda skráninga 

tímabilið fyrir COVID-19, tímabilið þegar COVID-19 skall á samfélagið og svo 

núverandi tímabil, þar sem félagið hefur öðlast reynslu við að glíma við faraldurinn og 

afleiðingar hans. Hafa þarf í huga að ekki eru allir hópar deilda skoðaðir og verður 

þess getið í umfjöllun hverrar deildar hvað liggur til grundvallar hverju sinni. Ástæðan 

er að miklu leyti sú að aldursbil sumra hópa skarast verulega og eru meistaraflokkar 

oft tveir til þrír í deildum með sama aldursbil. Einnig var ákveðið að undanskilja börn 

yngri en fjögurra ára því iðkun þeirra er háð því að foreldrar taki þátt.  

Eins og sjá má í Töflu 1 eru sveiflur milli tímabila ekki miklar þó þær séu til 

staðar og einnig eru þær mismunandi eftir deildum félagsins.  

  

Tafla 1. Heildarfjöldi eða fjöldi skráninga eftir deildum, 2018-2021 

 
Haust 
2018 

Vor  
2019 

Haust 
2019 

Vor  
2020 

Haust 
2020 

Vor  
2021 

Tennisdeild 29 33 38 40 46 42 
Sunddeild 192 127 166 148 145 152 
Listskauta-deild  165 104 117 77 122 
Karatedeild 90 94 95 90 77 77 
Hokkídeild  127 126 130 149 141 
Handboltadeild 101 272 207 251 237 260 
Fimleikadeild 399 407 395 536 539 475 
Körfubolta-deild 213 224 177 249 234 226 
Knattspyrnu-
deild 763 714 669 634 545 695 
Frjálsíþrótta-
deild 74 74 110 71 109 105 
Skákdeild 62 62 62 62 75 75 
Samtals 1923 2299 2149 2328 2233 2370 

 

Mynd 2. Þróun skráninga greint eftir tímabilum

Á Mynd 2 má sjá skráningu efir tímabilum árin 2018-2021. Þar sést hvernig fjöldi 

iðkenda hefur sveiflast nokkuð en er þó yfirleitt á uppleið sem merkir að fjölgun er í 

félaginu yfir tímabilið 2018-2021.  

 
Rannsóknarsnið 

Aðferðafræði rannsókna má að mestu leyti skipta í tvennt, megindlega og eigindlega 

aðferðarfræði. Með megindlegri aðferðafræði er átt við kerfisbundna öflun tölulegra 

gagna þar sem túlkun niðurstaðna eru að megninu til settar fram með tölfræðilegum 

aðferðum (Sigurlína Davíðsdóttir, 2003). 

Í þessari rannsókn var lögð áhersla á að vinna með töluleg gögn eingöngu og 

því hentaði best að beita megindlegri nálgun til að fá sem skýrustu sýn á 

viðfangsefninu. Ákveðið var að setja niðurstöðurnar fram með einföldum tölulegum 

hætti bæði með töflum og myndum sem setja niðurstöðurnar í samhengi við þær 

takmarkanir sem í gildi hafa verið í samfélaginu á tímum COVID-19.  

 
Framkvæmd  
Við undirbúning verkefnisins skoðaði rannsakandi fréttir og tilmæli frá yfirvöldum og 

Íþrótta- og Ólympíusambandi Íslands. Ákveðið var að leitast við að fá upplýsingar um 

skráningar iðkenda íþróttafélaga á tímabilum fyrir, á meðan og eftir að takmarkanir 

vegna COVID-19 höfðu áhrif á íþróttastarfið. Að undangenginni athugun var ákveðið 

að einblína á einungis eitt íþróttafélag en gæta þess þó að velja félag sem skilgreint 

væri sem fjölgreinafélag og gæti endurspeglað að einhverju leiti íþróttahreyfinguna 

almennt. Ákveðið var að senda á félagið beiðni með tölvupósti þess efnis að fá aðgang 

að skráningum iðkenda í deildir félagsins tímabilin haustönn 2018 til vorannar 2021. 

Framkvæmdastjóri félagsins veitti þann aðgang sem þurfti gegn því að 

persónugreinanlegum upplýsingum yrði eytt að útvinnslu lokinni. Leyfi fékkst frá 

félaginu til að hafa verkefnið opið og aðgengilegt að því loknu þar sem ekki væri um 

að ræða úrvinnslu persónugreinanlegra gagna í úrvinnslunni og lokaafurðinni. 

 

Úrvinnsla 

Gögnin fengust frá skrifstofu félagsins í formi Excel-skjala sem sett voru inn í SPSS 

til greiningar. Gögnin voru greind með þeim hætti að öll námskeið sem deildirnar eru 

með í kerfinu voru kóðuð til að auðvelda úrvinnslu þeirra og uppsetningar allra taflna 

sem settar verða í verkefnið í niðurstöðukaflanum. Að því loknu voru gögnin greind 

með crosstabs, sem er formúla í SPSS forritinu, og gefur töflur sem auðvelda vinnslu 

gagnanna út frá bæði skráningarfjölda og aldurskiptingu eftir tímabilum. Töflurnar 

voru síðan færðar yfir í Excel þar sem unnið var með gögnin í gegnum þá möguleika 

sem forritið býður upp á eins og síur þar sem hægt var að stilla kerfið út frá 

æfingahópum, aldurshópum og deildir voru aðgreindar. Útbúnar voru töflur og myndir 

sem nýtt voru svo við greiningar á niðurstöðum rannsóknarinnar.  

 

Siðferði 
Þegar rannsóknir eru gerðar þarf að hafa ýmislegt í huga eins og hvernig ber að 

meðhöndla þær upplýsingar sem unnið er með. Ef rannsóknir eiga að vera trúverðugar 

þurfa þær að uppfylla ákveðnar siðferðislegar kröfur rétt eins og aðferðafræðilegar. Í 

íslenskum lögum er gerður greinarmunur á almennum upplýsingum og viðkvæmum 

persónulegum upplýsingum (Lög um persónuvernd og vinnslu persónuupplýsinga, 

2018). Upplýsingar teljast viðkvæmar ef þær fjalla um hluti eins og kynþátt, uppruna, 

heilsufar, stjórnmálaskoðanir og annað slíkt. Einnig teljast þær viðkvæmar vegna þess 

hversu skaðlegt það yrði ef þær yrðu gerðar opinberar (Sigurður Kristinsson, 2013).  

Persónugreinanleiki upplýsinga er svo annað sem þarf að hafa í huga. 

Upplýsingar teljast persónugreinanlegar ef hægt er að komast að því hvaða 

einstaklingi þær tilheyra og eru að lýsa. Því er mikilvægt fyrir rannsakanda að hafa í 

huga að við meðhöndlun gagna þarf að gera þau ópersónugreinanleg. Það gerir hann 

með því að eyða út úr gögnunum öllu sem tengist einstaklingum persónulega eins og 

nafni og kennitölu. Þannig kemur rannsakandi í veg fyrir að þeir sem skoða 

rannsóknina geti greint um hvern er verið að ræða (Sigurður Kristinsson, 2013). 

Í þeim gögnum sem fengust fyrir þessa rannsókn voru gefin upp nöfn iðkenda 

og því fór framkvæmdastjóri félagsins fram á það við rannsakanda að hann myndi 

eyða öllum persónugreinanlegum upplýsingum um iðkendur út úr gögnunum áður en 

hann nýtti þau til úrvinnslu. Fullum trúnaði var heitið við upphaf samskiptanna.  

Niðurstöður 
 
Tennisdeild 
Þegar skráningar í Tennisdeild félagsins eru skoðaðar sýna niðurstöður að aldursbil 

hópanna skarast verulega og því ekki hægt að undanskilja þann aldur sem rannsóknin 

tekur ekki til það eru þeir sem eru eldri en 25 ára. Þess má einnig geta að deildin býður 

ekki upp á æfingar fyrir iðkendur yngri en sjö ára. 

 

Tafla 2. Fjöldi skráninga í Tennisdeild eftir tímabilum 

 
Haust 
2018 

Vor  
2019 

Haust 
2019 

Vor  
2020 

Haust 
2020 

Vor  
2021 

Tennisdeild 29 33 38 40 46 42 
 

Mynd 3. Þróun skráninga greint eftir tímabilum - Tennisdeild 

 
Eins og sjá má á Töflu 2 einkennist þróun skráninga í Tennisdeild Fjölnis af aukningu. 

Stöðug aukning er fram að áramótum 2020-2021 en þá fer skráningafjöldinn niður á 

við, þó ekki þannig að fækkunin sé meiri en fjölgunin sem varð frá vori 2020 fram á 

haustið 2020 þegar skráningar fóru úr 40 í 46. Á Mynd 3 má sjá að fækkunin er 

umtalsverð en þó er einungis um að ræða fjóra einstaklinga. Þegar það er skoðað í 

hlutfalli við fjölda iðkenda í deildinni þá er þetta töluvert högg eða um 9,5% sem er 

mikið þegar á heildina er litið enda er Tennisdeildin ekki fjölmenn deild. Frá vori 2020 

og fram á vor 2021 er aukning á skráningum um 5% eða tvo einstaklinga. 

 
Mynd 4. Skráningar eftir tímabilum greint eftir aldri - Tennisdeild 

 
Eins og sjá má á Mynd 4 er skörun milli hópa í aldri mjög mikil, nánast allir flokkar 

innihalda sama aldur. Í Tennisdeild er skilgreining flokka gerð út frá fjölda æfinga í 

viku. Þannig er hópurinn 7-17 ára með eina æfingu í viku, hópurinn 7-99 ára með tvær 

æfingar, hópurinn 9-17 ára er eini hópurinn sem er með valkost um fjölda æfinga það 

er annars vegar fjórar æfingar í viku og hins vegar fimm æfingar. Hópurinn 14-30 ára 

er skilgreindur sem þrekæfingar og því má ætla að iðkendur sem skráðir eru í þann 

hóp tilheyri einnig öðrum flokki deildarinnar. Hópurinn 9-99 ára æfir þrisvar í viku. Eins 

og sjá má er erfitt að greina í hvaða aldurshóp fækkunin hefur verið þar sem til dæmis 

hópurinn 7-17 ára er með fækkun milli vors 2020 og hausts 2020 en ekki kom fram í 

gögnunum á hvaða aldri þessir iðkendur eru að hætta. Það er því betra að skoða 

breytinguna út frá hópaskiptingu og fjölda æfinga í viku.  

Mynd 5. Skráningar eftir tímabilum greint eftir hópaskiptingu - Tennisdeild 

 
Á Mynd 5 má sjá að fjöldi skráninga í hópinn 14-30 ára, sem æfir fjórar klukkustundir 

á viku, sveiflast töluvert. Vorið 2019 voru engar skráningar, síðan eru ágætis 

skráningar haustið 2019 en þeim fækkar svo frá vori 2020. Það verður svo þannig að 

vorið 2021 er sá hópur ekki með neinar skráningar. Deildin setur á laggirnar hóp 

haustið 2020 sem æfir fimm klukkustundir/æfingar á viku og ef tölur eru skoðaðar má 

sjá að fjöldi þeirra sem voru skráðir í fjórar klukkustunda hópinn voru færðir yfir í nýja 

hópinn sem æfir 5 klukkustundir á viku. Fækkun iðkenda í hópi þeirra sem æfa tennis 

einu sinni í viku frá vori 2020 til haustsins eru sjö iðkendur sem gera 35% á móti að 

fjölgun er á sama tíma í hópi þeirra sem æfa tvo klukkutíma á viku úr sex iðkendum í 

16 sem er um 166% aukning.  

 

Sunddeild 

Þegar Sunddeild félagsins er skoðuð voru hópar sem skilgreindir eru fyrir börn yngri 

en 4 ára ekki teknir með þar sem iðkun þeirra er háð þátttöku foreldra. Einnig var 

ákveðið að undanskilja Garpahóp deildarinnar þar sem sá hópur er skilgreindur fyrir 

25 ára og eldri og hefur því ekki gildi í rannsókninni, það er ekki er verið að skoða 

þetta aldursbil.  

Tafla 3. Fjöldi skráninga í Sunddeild eftir tímabilum 

 
Haust 
2018 

Vor  
2019 

Haust 
2019 

Vor  
2020 

Haust 
2020 

Vor  
2021 

Sunddeild 192 127 166 148 145 152 
 

Mynd 6. Þróun skráninga greint eftir tímabilum - Sunddeild 

 
Eins og Mynd 6 gefur til kynna þá einkennist þróun skráninga í Sunddeild Fjölnis að 

mestu leyti af stöðuleika. Þó má skýrt sjá í Töflu 3 að skráningum fækkaði töluvert á 

milli tímabilanna haust 2018, þegar 192 skráningar voru í deildinni, og vors 2019, 

þegar skráningar fóru niður í 127. Sundárið 2019-2020 einkennist einnig af þó nokkurri 

sveiflu. Haustið byrjaði vel þegar aukning varð í deildinni frá vori, en hún nam 30% 

eða 39 iðkendur, en fækkun þegar leið inn á vorönnina. Sú fækkun nam 11% frá 

haustönn eða um 18 iðkendur. Vorið 2020 voru 148 iðkendur skráðir í deildina. 

Fækkun varð haustið 2020 um þrjá iðkendur eða 3%. Þegar kemur inn á vorönn 2021 

er þó aukning um sjö iðkendur eða tæp 5%, sem hlýtur að teljast gott fyrir deildina.  

Mynd 7. Skráningar eftir tímabilum greint eftir aldri 

 
Ef aldursskipting deildarinnar er rýnd þá sýnir Mynd 7 að aldurinn 4-6 ára er með 

mestu sveifluna niður á við á því tímabili sem skoðað er. Þá má sjá að aukning er þó 

í hópi 5-7 ára og má þá velta fyrir sér hvort hluti af skýringunni sé að iðkendur fóru á 

milli hópa þar sem þeir urðu eldri og þeim fór fram eða hvort þeir hættu iðkun. Þar sem 

aldursskipting hópa skarast verulega, eins og myndin gefur til kynna, er erfitt að sjá 

hvort skráningar hjá ákveðnum aldri breytist. Einnig má sjá að ákveðnir hópar hafa 

dottið út og verið mögulega sameinaðir öðrum eða hætt. Ekki liggja fyrir gögn sem 

skýra það.  

Mynd 8. Skráningar eftir tímabilum greint eftir hópaskiptingu, eldri hópar – Sunddeild 

 
 

Mynd 9. Skráningar eftir tímabilum greint eftir hópaskiptingu, yngri hópar - Sunddeild 

 
Þegar skráningar út frá hópum Sunddeildarinnar eru skoðaðar sýnir Mynd 8 að haustið 

2019 stofnar deildin Afrekshóp B og er greinilegt að það veldur fjölgun í afrekshópum 

deildarinnar. Fjöldinn í þeim hópi hefur haldist nokkuð stöðugur til vorsins 2021 þegar 

fækkar þar. Samkvæmt þessu hefur Afrekshópur A verið nokkuð stöðugur þangað til 

haustsins 2020 þegar skráningum í hann fækkar um þrjá iðkendur eða 20% (Sjá Mynd 

8). Eins og Mynd 9 gefur til kynna þá er hópurinn Sæhestar, 4-6 ára, sá hópur sem 

hefur misst flesta iðkendur milli hausts 2018 og vors 2019. Breytingar á skráningum 

var úr 61 í 22 eða um 64%. Hópurinn Selir, 6-10 ára, hefur verið í niðursveiflu frá hausti 

2019 til vors 2021 (Sjá Mynd 9). Fækkunin nemur í heildina sjö iðkendum eða 34%. 

Auk þess má sjá að hópurinn Skjaldbökur, 5-7 ára, hefur verið með aukningu í 

skráningum vorið 2021 frá haustinu 2020 um sjö iðkendur eða 35%. Ekki er hægt að 

sjá að sú fjölgun sé vegna fækkunar í hópnum sem á undan kemur þar sem stöðug 

skráning er í þeim hópi. Myndir 8 og 9 gefa því skýra sýn á að fækkun sé í 

aldurshópnum 7-15 ára í þremur hópum deildarinnar frá haustinu 2020 til vorsins 2021. 

Fjöldi skráninga fer úr 51 um haustið niður í 35 á vorönn og er breytingin 32%.  

 

Listskautadeild 

Árið 2019 ákváðu Skautafélagið Björninn og Ungmennafélagið Fjölnir að sameina 

krafta sína í húsakynnum félagsins í Egilshöll. Með þessum gjörningi stækkaði félagið 

um tvær deildir en hokkídeildin varð einnig partur af félaginu á sama tíma. Allir hópar 

deildarinnar eru teknir með við úrvinnslu upplýsinganna en þess má geta að 

aldursskipting hópanna skarast töluvert og því erfitt að skoða skráningar út frá aldri. 

 
Tafla 4. Fjöldi skráninga í Listskautadeild eftir tímabilum 

 
Haust 
2018 

Vor  
2019 

Haust 
2019 

Vor  
2020 

Haust 
2020 

Vor  
2021 

Listskautadeild 0 165 104 117 77 122 

Mynd 10. Þróun skráninga greint eftir tímabilum - Listskautadeild 

 
Eins og sjá má á Mynd 10 eru skráningar í Listskautadeild félagsins sveiflukenndar. 

Eftir að deildin var stofnuð og til vors 2021 má sjá að iðkendum hefur fækkað um 27% 

eða 43 iðkendur. Tafla 4 sýnir einnig að mikil sveifla milli vors og hausts 2019 en þá 

fækkar iðkendum um .61 eða 37%. Fjöldi skráninga virðist þó aukast frá hausti 2019 

til vors 2020, um 12% eða 13 iðkendur, en þó má sjá á Mynd 10 að deildin nær ekki 

að halda þessari aukningu þar sem það fækkar gríðarlega önnina á eftir þegar 

iðkendum fækkar um 40 eða 35%. Á milli anna frá vori 2020 til hausts 2020 er svo 

meira en helmings fækkun skráninga, eða 58%, þegar 45 iðkendur hætta. Strax á vori 

2021 er aukning í skráningum iðkenda úr 77 í 122 og er breytingin 58% sem eru 45 

iðkendur sem byrja að æfa hjá deildinni.  

Mynd 11. Skráningar eftir tímabilum greint eftir aldri – Listskautadeild 

 
Ef skráningar eftir aldurshópum eru skoðaðar má sjá á Mynd 11 að skörun milli hópa 

er töluverð og erfitt að greina þær breytingar sem verða á skráningum iðkenda niður í 

ákveðinn aldur. Þó má sjá að aldursflokkurinn 5-18 ára er tengdur Listskautaskóla 

deildarinnar sem er fjölmennasti hópur hennar með langflestar skráningar. Því er 

réttara að skoða breytingar á skráningum út frá hópum frekar en aldri.  

Mynd 12. Skráningar eftir tímabilum greint eftir hópaskiptingu – Listskautadeild 

 
Þegar Mynd 12 er skoðuð má sjá að Listskautaskóli deildarinnar er fjölmennastur, eins 

og áður hefur komið fram og þar eru sveiflurnar einnig mestar. Fjöldi iðkenda sveiflast 

frá vori 2019 til hausts 2019 um 37% eða 61 iðkand sem hættir. Fjöldinn fer þó upp 

aftur að vori en fer enn frekar niður á við haustið 2020. Ef breytingin á milli vors 2020 

og hausts 2020 er skoðaðar þá er sveiflan í skráningum niður á við um 40 iðkendur 

eða 35%. Mynd 12 sýnir einnig að framhaldshópurinn Twizzels er með töluverðar 

breytingar á skráningum í sínum röðum. Allt frá upphafi hefur fjöldi iðkenda í þessum 

hópi fækkað og nemur fækkunin frá vori 2019 til vors 2021 80% sem eru 19 iðkendur.  

 

Karatedeild 

Þegar Karatedeild Fjölnis er skoðuð voru allir flokkar teknir með í rannsóknina sem 

getur skekkt niðurstöðuna að einhverju marki þar sem ekki er hægt með vissu að 

útiloka aldur iðkenda sem ekki er verið að skoða hér. Eingöngu voru tekin út námskeið 

sem voru tilfallandi á þessu tímabili auk þess sem flokkur sem nefnist Styrktarþjálfun 

var tekinn út vegna tengsla hans við aðra flokka deildarinnar. 

Tafla 5. Fjöldi skráninga í Karatedeild eftir tímabilum 

 
Haust 
2018 

Vor  
2019 

Haust 
2019 

Vor  
2020 

Haust 
2020 

Vor  
2021 

Karatedeild 90 94 95 90 77 77 
 

Mynd 13 . Þróun skráninga greint eftir tímabilum - Karatedeild 

 
Eins og Mynd 13 sýnir þá er þróun skráninga í Karatedeild Fjölnis með þeim hætti að 

þær hafa verið stöðugar þar til vorið 2020 er fjöldinn fer hratt niður á við. Tafla 5 sýnir 

að þá fer fjöldi skráðra úr 90 iðkendum í 77 iðkendur sem er fækkun um 13 eða 15%. 

Árin á undan var fjöldinn nokkuð stöðugur og var aukning á milli hausts 2018 og hausts 

2019 fimm iðkendur eða 5%. Fjöldi skráninga er sá sami á haustönn 2020 og vorönn 

2021 (Sjá Töflu 5).  

Mynd 14 . Skráningar eftir tímabilum greint eftir aldri - Karatedeild 

 
Á Mynd 14 má sjá að skörun í aldri er mikil í aldursflokkum Karatedeildar og nánast 

allir flokkar innihalda sama aldursbil eða frá 6-99 ára. Það er því erfitt að segja til um 

út frá gögnunum hvaða aldur það er sem er að hætta hjá deildinni eða byrja og betra 

er að skoða í hvaða hópum fækkun hefur orðið.  

 

Mynd 15 . Skráningar eftir tímabilum greint eftir hópaskiptingu - Karatedeild 

Á Mynd 15 sést að afrekshópar deildarinnar hafa horfið. Ekki fylgdi gögnunum 

upplýsingar um hvort ekkert afreksstarf sé til staðar hjá deildinni eða hvort þeir sem 

æfa á afreksstigi séu skráðir með öðrum hætti, það er í aðra hópa svo sem 

Framhaldshóp. Fækkun er í hópnum Framhald allir flokkar en þar hafa skráningar farið 

úr 57 iðkendum í 49 sem er breyting um 15% auk þess sem Byrjendur allir flokkar fóru 

úr 33 í 28 skráningar sem er breyting um 16%.  

 

Hokkídeild 

Vorið 2019 tóku Skautafélagið Björninn og Ungmennafélagið Fjölnir höndum saman 

um rekstur slíkrar hokkídeildar innan félagsins. Við skoðun á gögnum eru allir hópar 

deildarinnar teknir með en námskeið sem deildin hefur staðið fyrir voru ekki tekin með 

né heldur æfingabúðir deildarinnar, skautaskólar og Spörtuþrek. Það er gert vegna 

þess að þetta er ekki lýsandi fyrir starfsemi deildarinnar og er ekki til staðar á öllum 

tímabilum. 

 

Tafla 6. Fjöldi skráninga í Hokkídeild eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
 2021 

Hokkídeild 0 127 126 130 149 141 

Mynd 16. Þróun skráninga greint eftir tímabilum - Hokkídeild 

 
Í Töflu 6 má sjá að fjöldi iðkenda hefur haldist nokkuð stöðugur frá upphafi 

Hokkídeildarinnar. Haustið 2020 varð nokkur aukning í skráningum þegar fjöldi 

iðkenda fór úr 130 í 149 eða 14,6%. Deildin náði þó ekki að halda þessari aukningu 

að öllu leyti þar sem fjöldi skráðra iðkenda á vorönn 2021 er örlítið lægri en á 

haustönninni. Fjölgun hefur þó orðið í deildinni frá stofnun hennar eða um 14 iðkendur 

eða um tæp 11% (Sjá Töflu 6). 

Mynd 17. Skráningar eftir tímabilum greint eftir aldri - Hokkídeild 

 
Þegar aldursflokkar deildarinnar eru skoðaðir á Mynd 17 má sjá að mikil fækkun er í 

Meistaraflokki B sem skilgreindur er fyrir aldurinn 18-99 ára á milli tímabila. Frá vori 

2019 til vors 2020 fjölgar iðkendum um 68%. Fækkað hefur jafnt og þétt á þeim tveimur 

önnum sem á eftir þessu tímabili komu og er hún um 38%. Þá er aukning í 

aldursflokknum 20-99 ára sem er tengdur Meistaraflokki deildarinnar og er fjölgunin 

um 22 iðkendur eða 81% frá vori 2019 til vors 2021. Segja má að það sé tenging á 

milli fækkunar í B hópi Meistaraflokks og aukningar í Meistaraflokknum sjálfum en þó 

er aukningin ívið meiri en þeir sem hætta í B flokki. Í aldursflokkunum 13-14 ára og 

15-16 ára má sjá að á tímabilunum haust 2019 og vor 2020 er fækkun í báðum 

flokkum. Þó tekur skráningafjöldi í aldursflokknum 15-16 ára kipp að hausti 2020 en 

þá fer fjöldinn úr sex skráningum í 15 skráningar og er aukning 150%. Aldursflokkurinn 

9-10 ára tekur á sig breytingar frá stofnun til vors 2021. Breytingin er töluverð fækkun 

þar sem fjöldi iðkenda fer úr 23 í sex sem er fækkun um 74%. Ekki er hægt að sjá að 

breytingin sé vegna tilfærslu milli aldurshópa þar sem næsti aldurshópur fyrir ofan er 

nokkuð stöðugur.  

Mynd 18. Skráningar eftir tímabilum greint eftir hópaskiptingu - Hokkídeild 

 
Á Mynd 18 má sjá að mesta fækkunin á sér stað í 1. flokki sem er aldursbilið 18-99 

ára sem er sami aldur og í Meistaraflokki deildarinnar. Mikil aukning er á skráningum 

í alla Meistaraflokka deildarinnar og má sjá samhengi á milli fækkunar í 1. flokki vorið 

2020 og aukningar í Meistaraflokki B sama tímabil. Sá flokkur var ekki til haustið 2018 

né vorið 2019. Það vekur einnig athygli að 6. flokkur U10 (9-10 ára) byrjar vel vorið 

2019 en svo tekur skráningum að fækkar mikið haustið 2019 en breytingin fer úr 23 

skráningum niður í átta eða um 66%. Ekki er hægt að sjá að þessir iðkendur hafi færst 

á milli flokka þar sem fjölgun í næsta flokki er ekki samsvarandi.  

 

Handboltadeild 

Þegar Handboltadeild félagsins er skoðuð voru allir flokkar félagsins teknir með enda 

skipulag deildarinnar með þeim hætti að aldursbilið er innan þess ramma sem 

verkefnið nær yfir. Þó eru Meistaraflokkar deildarinnar vissulega með iðkendur utan 

þess aldursramma sem er til skoðunar en þar sem þeir eru með mjög breytt aldursbil 

sem rúmast að hluta til innan þess bils sem verið er að skoða hér var því ákveðið að 

hafa þá með. Þess má geta að sjálfstæð deild er starfandi innan handboltadeildar 

Fjölnis sem er með sér kennitölu en er þó partur af skráningum deildarinnar þegar 

félagið skilar inn iðkendafjölda til ÍSÍ. Þetta eru Vængir Júpíters en þessi deild er fyrir 

karlkyns iðkendur og taka þeir þátt í mótum á vegum Handknattleikssambands 

Íslands. Því var ákveðið að hafa þá með þar sem þetta er í raun auka Meistaraflokkur.  

 

Tafla 7. Fjöldi skráninga í Handboltadeild eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
2021 

Hanboltadeild 101 272 207 251 237 260 
 
Mynd 19. Þróun skráninga greint eftir tímabilum - Handboltadeild 

 
Þegar þróun skráninga í Handboltadeild félagsins er skoðuð má sjá í Töflu 7 að fjöldi 

skráninga er nokkuð breytilegur eftir tímabilum. Frá hausti 2018 fram til vors 2019 má 

sjá gríðarlega aukningu á skráningu í deildina eða um 169% eða 171 iðkanda. Þegar 

allt tímabilið er skoðað það er frá hausti 2018 til vors 2021 má sjá að aukning á 

skráningum í deildina hefur verið um 157% í heildina eða 159 iðkendur. Fækkun í 

deildinni á sér stað frá vori 2019 til hausts 2019 og svo aftur frá vori 2020 til hausts 

2020. Aukning hefur orðið á milli hausts 2020 yfir á vor 2021 um 9% eða 23 iðekndur 

og virðist deildin vera að ná fyrri hæðum þegar hún var sem fjölmennust vorið 2019 

(Sjá Töflu 7).  

Mynd 20. Skráningar eftir tímabilum greint eftir aldri - Handboltadeild 

 
Á Mynd 19 má sjá að miklar sveiflur voru á aldursbilinu 14-15 ára frá vori 2019 til 

hausts 2019. Breytingin á þessu tímabili var um 39 iðkendur eða 63%. Það sama má 

segja um aldursbilið 16-18 ára en þar fækkaði á sama tímabili um 41 iðkanda eða 71% 

en þar var þó töluverð aukning á tímabilinu haust 2018 til vors 2019 þegar aukningin 

var tvöföld úr 29 iðkendum í 58. Mynd 19 sýnir einnig að mikil og stöðug aukning hefur 

orðið hjá deildinni í aldursbilinu 10-11 ára og hefur hún verið stöðug frá vori 2019 til 

vors 2021 um 35 iðkendur eða 159%. Aldursbilið 19-40 ára, sem gera má ráð fyrir að 

sé Meistaraflokkar deildarinnar, hefur sveiflur. Fjöldi í þessum hópi er mestur haustið 

2019 til vors 2020 þegar 46 iðkendur eru skráðir en fer fækkandi síðan þá, fækkunin 

nemur um 24%. Aldurinn 12-13 ára er nokkuð sveiflukenndur en sjá má að frá vori 

2020 til vors 2021 er fækkun um 14 iðkendur eða 35%. Í gögnunum má sjá að 

uppbygging í aldursflokknum 6-7 ára fer af stað haustið 2019 og hefur fjöldinn í þeim 

hópi verið nokkuð sveiflukenndur (Sjá Mynd 20).   

Mynd 21. Skráningar eftir tímabilum greint eftir hópaskiptingu, Meistaraflokkar – 
Handboltadeild 

 
 

Mynd 22. Skráningar eftir tímabilum greint eftir hópaskiptingu, 3.-5. flokkur - 
Handboltadeild 

 
 

Mynd 23. Skráningar eftir tímabilum greint eftir hópaskiptingu,6.-8. flokkur – 
Handboltadeild 

 
Á Mynd 21 sést að 1. flokkur kvenna er eingöngu með skráningar haustið 2018 og 

virðist á gögnunum að hann sé sameinaður Meistaraflokki kvenna eftir það enda 

verður aukning á skráningum þar haustið 2019 þegar fjölgar um fimm iðkendur en 

fækkunin úr 1. flokknum er úr fjórum í núll skráningar. Á Mynd 22 má sjá að 3. flokkur 

kvenna þurrkast út vorið 2020. Þegar karlaflokkurinn er skoðaður sést að í 3. flokki er 

gríðarleg aukningu vorið 2019 en svo töluvert hátt fall strax um haustið þegar 

skráningar iðkenda fara úr 38 niður í 12, og er breytingin 69%. Þó virðist sem haustið 

2020 og vorið 2021 séu skráningar að aukast þegar þær fara úr 11 í 18. 

Á Mynd 23 má sjá að mesta aukningin er í 6. flokki karla á tímabilinu vor 2020 

til haust 2020 um 12 iðkendur eða 44%. Á sömu mynd sést að í 7. flokk karla varð 

heilmikil fækkun haustið 2020 eftir stöðuga aukningu tímabilin á undan. Þó er sá hópur 

að rétta aðeins úr kútnum vorið 2021 og er athyglisvert að sjá að það er ekki hægt að 

rekja þá aukningu til þess að iðkendur séu að færast upp á milli flokka því það er 

aukning í 8. flokki sem er undanfari hans. 

 

Fimleikadeild 

Þegar Fimleikadeild félagsins er skoðuð var einn hópur ekki með í rannsókninni það 

er hópur sem ber heitið Leikskólahópur og er skilgreindur fyrir 2-5 ára. Ákveðið er að 

hafa hann ekki með þar sem sá aldur er ekki til skoðunar og háður því að foreldrar taki 

þátt í starfinu. Fjöldi hópa í skráningarkerfinu er allnokkur eins og sjá má á Myndum 

26-30 og var ákveðið að skoða þá út frá gerð fimleika sem stundaðir eru innan 

deildarinnar. Því var hópnum skipt upp í grunnfimleika, fimleika fyrir alla, 

áhaldafimleika og hópfimleika. Undir hverjum og einum flokki eru svo 3-6 undirflokkar. 

Því var ákveðið að rýna gögnin út frá þessum gerðum fimleika og verður gert grein 

fyrir hverri gerð fimleika hér á eftir. Þó voru aldurshópar, og þróun skráninga ásamt 

fjölda þeirra eftir tímabilum teknir með undir sama hatti.  

 

Tafla 8. Fjöldi skráninga í Fimleikadeild eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
 2021 

Fimleikadeild 399 407 395 536 399 475 

Mynd 24. Þróun skráninga greint eftir tímabilum - Fimleikadeild 

 
Þegar þróun skráninga í Fimleikadeild er skoðuð á Mynd 24 má sjá að deildin byrjar á 

nokkuð stöðugum skráningarfjölda. Frá hausti 2018 til vors 2021 er aukning í deildinni 

um 16% eða 67 iðkendur. Tafla 8 sýnir að skráningar taka góðan kipp milli hausts 

2019 og vors 2020 þegar aukningin er um 35% eða 141 iðkenda. Þessi fjölgun kemur 

í kjölfarið á fækkun skráninga milli fyrri tímabila um 3% eða 12 iðkendur. Frá vori 2020 

yfir á haust 2020 missti deildin þá aukningu sem hún fékk í skráningum á tímabilinu á 

undan og varð fækkunin 37% eða 197 iðkendur. Skráningar í Fimleikadeild eru heldur 

á niðurleið þar til á vorönn 2021 þegar aukning verður aftur um 40% eða um 136 

iðkendur (Sjá Töflu 8).  

Mynd 25. Skráningar eftir tímabilum greint eftir aldri - Fimleikadeild 

 
Mynd 25 sýnir að mikil aukning er í aldursflokknum 5-8 ára frá vori 2020 til hausts 2020 

eða um 116% sem eru skráningar 125 iðkenda. Í flokknum 9-14 ára er fækkun mikil 

frá vori 2020 til hausts 2020 eða um 28% eða 85 iðkendur. Þetta er fjölmennasti 

aldurshópur deildarinnar og er áhugavert að sjá að á vori 2021 fækkar enn frekar eða 

um 23 iðkendur (11%). Heildarfækkun í þessum flokki frá vori 2020 til vors 2021 eru 

108 iðkendur eða 35% . Aldurshópurinn 14-25 ára rís hæst vorið 2020 þegar 41 

iðkandi er skráður. Síðan fer skráningum fækkandi og vorið 2021 eru 22 iðkendur 

skráðir, fækkunin frá vori 2020 til vors 2021 er því 19 iðkendur eða 47%. 

Mynd 26. Skráningar eftir tímabilum greint eftir hópaskiptingu, Grunnfimleikar 
grunnhópar – Fimleikadeild 

 
Grunnhópar Fimleikadeildar eru margir eins og Mynd 26 sýnir. Þegar þeir eru 

skoðaðar má sjá að milli haust 2019 og vors 2020 er þónokkur fækkun. Skráningar í 

fjóra hópa detta alveg niður í núll. Þetta eru hóparnir G5, G6, G7 og G8. Þessir hópar 

koma allir aftur inn haustið 2020 og er mikil fjölgun frá vori 2019 í þá alla nema G8 en 

þar er fækkunin um fjórir iðkendur. Það sem vekur mesta athygli á Mynd 26 er að 

hópurinn G3 grunnhópur er með gríðarlega aukningu frá vori 2019 til hausts 2019 eða 

um 184% sem eru 24 iðkendur. Strax um vorið 2020 er þó fækkun í þessum hópi um 

sjö iðkendur eða 19%. Hópurinn G2 grunnhópur (6 ára) hverfur vorið 2021 en þróun 

skráninga í þann hóp hefur verið sveiflukennd frá hausti 2018. Hópar fyrir þennan aldur 

eru sex talsins og því getur sveifla í einum hópi orsakað sveiflu í öðrum hópi þar sem 

eini munurinn á hópunum er æfingatíminn.  

Mynd 27. Skráningar eftir tímabilum greint eftir hópaskiptingu, Grunnfimleikar 
framhaldshópar – Fimleikadeild 

 
Á Mynd 27 má sjá að nýir hópar koma inn í Fimleikadeildina haustið 2020. Þetta eru 

hraðferðarhópar 1 og 2 sem skilgreindir eru fyrir aldurinn 6-8 ára. Hópurinn F2 (8 ára) 

sýnir mikla fækkun haustið 2019 frá vori 2019, um níu iðkendur eða 60%. Sveifla er 

þó á skráningunum því það milli tímabila en haustið 2020 er fjöldi skráðra iðkenda 16 

og er fjölgunin frá hausti 2019 til hausts 2020 um 166% en þeim fækkar aftur um vor 

2021. Hér, eins og í grunnhópum, er erfitt að segja til um þróun skráninga þar sem 

margir hópar eru fyrir sama aldur og eini munurinn er æfingatíminn. Ef allir þessir 

hópar eru teknir saman má sjá að fjölgun er í heildina í framhaldshópum deildarinnar 

frá hausti 2018 til vors 2021 um 12 iðkendur eða 42%. Flestar skráningar eru haustið 

2020 þegar 60 iðkendur eru skráðir í Framhaldshópa en skráningar á öðrum tímabilum 

eru í kringum 20-25 iðkendur. 

Mynd 28. Skráningar eftir tímabilum greint eftir hópaskiptingu, Fimleikar fyrir alla – 
Fimleikadeild 

  
Þegar skráningar í Fimleikadeildina eru skoðaðar má sjá að Parkour fyrir 12 ára 

iðkendur tekur mikið stökk upp á við vorið 2020 (Sjá Mynd 28). Fram að því voru 

skráningar á bilinu 10-12 talsins en vorið 2020 fara þær í 24 sem er tvöföldun. Þó fara 

skráningar iðkenda niður í 15 haustið 2020 og vorið 2021 niður í 8. Hópurinn A2, 11-

12 ára, er með aukningu í skráningum þegar þær fara úr tíu vorið 2019 í 21 haustið 

2019 sem er 110% aukning. Þessi hópur, líkt og Parkourhópurinn, tekur á sig fækkun 

strax vorið 2020. Mynd 28 sýnir að hópurinn A3 æfingahópur fyrir 10 ára tekur mikið 

stökk í skráningum haustið 2020 þegar þær fara úr tíu í 21 skráningu, þetta er aukning 

um 110%. Fjölgunin heldur sér þó ekki þar sem iðkendur fara aftur niður í níu að vori 

2021.  

Mynd 29. Skráningar eftir tímabilum greint eftir hópaskiptingu, Áhaldafimleikar - 
Fimleikadeild 

 
Á Mynd 29, sem sýnir hópa innan áhaldafimleika, má sjá að Úrvalshópar deildarinnar 

hafa mikla aukningu í skráningu á tímabilinu. Úrvalshópur 2 (12-15 ára) fer úr níu í 24 

iðkendur, Úrvalshópur 3 (10-11 ára) fer úr 12 í 22, Úrvalshópur 20 (13-18 ára) fer úr 

fjórum í tíu og að síðustu er Úrvalshópur 21 (11-12 ára) en hann fer úr 12 í 14. Samtals 

er þetta fjölgun um 33 iðkendur í heildina.  

Mest er þó fjölgunin í 5. þrepi 3 (9-11 ára) en þar fjölgar skráningum vorið 2020 

úr 16 í 35 og er fjölgunin því 118%. Þó fækkar aftur haustið 2020 í þessum hópi og fer 

iðkendafjöldi niður í 20 eða fækkun um 43%.  

Eins og Mynd 29 sýnir skarast aldursskipting deildarinnar töluvert innan hópa 

og er erfitt að segja til um hvar fækkun er og hvar fjölgun út frá aldri. Ekki er hægt að 

lesa út úr gögnunum hver munur er á þrepahópum og úrvaldshópum og hvort iðkendur 

fara úr þrepahópum yfir í úrvalshópa eða öfugt. Því er erfitt að gera sér grein fyrir 

þróuninni. 

Mynd 30.Skráningar eftir tímabilum greint eftir hópaskiptingu, Hópfimleikar – 
Fimleikadeild 

 

 

Þegar hópfimleikar deildarinnar eru skoðaðir má sjá á Mynd 30 að töluverð aukning er 

í öllum hópum vorið 2020 nema í Undirbúningshóp 14-25 ára, þar er fækkun. Þessi 

aukning heldur þó ekki yfir á haustönnina þar sem fækkun er í öllum hópum frá fyrra 

tímabili. Þegar 2. flokkur 14-15 ára er skoðaður má sjá að fjöldi iðkenda fer úr 11 

haustið 2019 í 39 vor 2020 eða um 254%. Þó má sjá í þessum flokki, eins og öðrum 

sem fjallað hefur verið um, þá er fækkun strax haustið 2020 og svo fer fjöldinn enn 

meira niður vorið 2021. Því er heildarfjölgun í þessum hópi frá hausti 2019 til vors 2021 

ekki nema 54% eða um sex iðkendur. Aukning er í 4. flokki Hópfimleika frá hausti 2019 

til vors 2020 um 290%. Sú fjölgun heldur sér þó ekki og er fækkun í þessum flokki 

strax um haustið 2020 og enn frekar vorið 2021.  

 

Körfuknattleiksdeild 

Þegar Körfuknattleiksdeild félagsins er skoðuð er ákveðið að taka ekki inn í 

rannsóknina hópa sem eru vegna tímabundinna námskeiða sem deildin stóð fyrir og 

er ekki partur af föstum starfseiningum deildarinnar. Þetta eru hópar sem bera heitið 

1. flokkur karla (25-99 ára), Jólakörfuboltabúðir (6-15 ára), Körfuboltabúðir (17-20 ára) 

og Körfuboltabúðir (12-13 ára og 14-16 ára). 

Tafla 9. Fjöldi skráninga í Körfuknattleiksdeild eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
 2021 

Körfuboltadeild 213 224 177 249 234 226 
 

Mynd 31. Þróun skráninga greint eftir tímabilum - Körfuboltadeild 

 
Á Mynd 31 má sjá að þróun skráninga í Körfuknattleiksdeild Fjölnis er nokkuð 

sveiflukennd en þegar tímabilið er skoðað í heild má sjá í Töflu 9 að um aukningu á 

skráningum er að ræða þó hún sé ekki mikil. Eins og Mynd 31 sýnir þá nær deildin 

ekki að viðhalda þeirri aukningu sem varð vorið 2020 og hefur fjöldi skráninga farið 

niður á við síðan þá. Á milli vorsins 2019 og haustsins varð fækkun í deildinni, strax 

um vorið verður töluverð aukning eða um 40% sem eru aukning á fjölda skráðra 

iðkenda um 72. Frá hausti 2018 og fram á vor 2021 hefur þó fjölgað í deildinni um 13 

iðkendur eða 6%. Aukninguna má að einhverju leyti rekja til þess að Meistaraflokkur 

karla B er nýr flokkur vorið 2020 og einnig flokkurinn Minnibolti stúlkna 10 ára sem 

verður til á tímabilinu. 

Mynd 32. Skráningar eftir tímabilum greint eftir aldri - Körfuboltadeild 

 
Þegar skráningar eftir aldursflokkum eru skoðaðar á Mynd 32 má sjá að 

aldursflokkurinn 12-15 ára er með töluverða aukningu á milli haust 2019 og vors 2020 

sem eru 23 iðkendur eða um 31%. Deildin virðist halda þessum iðkendum að mestu 

leiti áfram innan sinna raða enda hefur fjöldi skráninga í þessum aldurshópi haldist 

nokkuð stöðugar. Á Mynd 32 sést einnig að aldursflokkurinn 18-20 ára hverfur nánast 

en þó er aukning í aldursflokknum 14-99 ára og má leiða líkum að því að iðkendur á 

þessu aldursbili hafi verið færðir á milli þessara tveggja flokka. Aldurshópurinn 14-99 

ára byggist á skráningum í Meistaraflokka félagsins bæði A og B flokki enda er aukning 

í báðum hópum þótt lítil sé. Aldurshópurinn 16-18 ára er vaxandi hjá deildinni en frá 

hausti 2019 til vors 2021 er fjölgun í þessum hópi um 18 iðkendur sem er 1000% 

aukning þar sem skráningar fara úr 2 í 20. 

Mynd 33. Skráningar eftir tímabilum greint eftir hópaskiptingu, Minnibolta flokkar – 
Körfuboltadeild 

 
Á Mynd 33 vekur það athygli að skráningum í Minnibolta 10 ára drengja fækkar um 

60% á tímabilinu vor 2019 til haust 2019 eða um 12 iðkendur. Minnibolti 11 ára karlar 

þurrkast út haustið 2019 sem rekja má til aukningar í 10. flokki karla sem sjá má á 

Mynd 34 hér að neðan. Sama gerist hjá Minnibolta stúlkna 10 ára á sama tímabili en 

ekki er hægt að sjá að þessi fækkun skili sér í 10. flokk kvenna á vorinu. Fjölgunin á 

vorönninni er úr núll skráningum í 28 og svo falla þær niður í 14. Eins og sjá má á 

myndinni þá einkennist tímabilið haust 2019 og vor 2020 af litlum skráningum í hópum 

sem eru með þó nokkuð af skráningum haustið 2020 til vors 2021. Svo virðist sem 

Minnibolti 9 ára karla og kvenna auk þess sem Minnibolti 11 ára kvenna koma inn á 

hausti 2020 en voru ekki áður.  

Mynd 34. Skráningar eftir tímabilum greint eftir hópaskiptingu, yngri flokkar – 
Körfuboltadeild 

 
Mynd 34 sýnir að skráningar 15 ára drengja eru ekki að skrást í flokkinn sem tilheyrir 

þeim aldri en það er 10. Flokkur. Þá má skoða hvort þeir séu frekar skráðir í annan 

flokk eða hvort þetta séu einstaklingar sem hætta að æfa, en gögnin benda til þess. Í 

7. flokkur karla (12 ára) verður umtalsverða aukningu í skráningum á milli tímabila og 

má segja að aukningin sem tvöföldun á skráningum milli þeirra samkvæmt Mynd 34. 

Frá vori 2020 þegar skráðir voru 14 iðkendur yfir í haust 2020 þegar skráðir voru 32 

iðkendur en það er fjölgun um 18 eða um 128%. Rekja má hluta af þessari fjölgun til 

tilfærslu á milli aldursflokka úr Minnibolta í 11 ára flokknum tímabilið á undan. Í 8. flokki 

kvenna er töluverð breyting haustið 2019 þegar skráningar fara úr 19 vorið 2019 í tíu 

um haustið. Þetta er fækkun um níu iðkendur eða 48%. Fjöldinn virðist halda sér 

nokkuð stöðugur eftir það. Drengjaflokkurinn, sem er fyrir 16-17 ára, er stöðugur haust 

2018 og vor 2019 en er svo ekki með neina iðkendur haust 2019. Vorið 2020 fjölgar í 

þeim flokki um 18 iðkendur og eftir það er fjöldi hans nokkuð stöðugur. 8. flokkur karla 

virðist verða til vorið 2020 en þetta er hópur fyrir 13 ára iðkendur. Fjöldinn í honum fer 

örlítið niður á við eða úr 15 í 12 en helst svo stöðugur.  

Mynd 35. Skráningar eftir tímabilum greint eftir hópaskiptingu, Meistaraflokkar – 
Körfuboltadeild 

 
Þegar Meistaraflokkar deildarinnar eru skoðaðir á Mynd 35 má sjá að vorið 2020 er 

búinn til Meistaraflokkur B í karlaflokki. Slíkur flokkur er stofnaður að hausti 2020 fyrir 

konur. Skráningar í Meistaraflokka eru gerðar á ársgrundvelli það er skráð er í 

vetrarflokk en ekki eftir önnum. Því er fjöldinn sá sami vor og haust. Þegar skráningar 

í Meistaraflokk og Meistaraflokk B karla eru bornar saman má sjá að það er töluverð 

aukning vorið 2020 því þá fara skráningar úr 14 í 33 eða um 135%. Þessi aukning 

heldur sér þó ekki þar sem iðkendafjöldi fer niður í 26 næsta tímabil. Mynd 35 sýnir að 

kvenna megin er ekki jafnmikil aukning á þessu tímabili þar sem B flokkur er ekki 

stofnaður fyrr en haust 2020. Síðan þá er aukning á skráningum um 11 iðkendur haust 

2020 það er fóru úr tíu vor 2020 í 21 haust 2020. Aukningin er því um 11 iðkendur og 

110%.  

 

Knattspyrnudeild 

Þegar fjöldi skráninga í Knattspyrnudeild félagsins er skoðuð var ákveðið að nota alla 

flokka deildarinnar þar sem aldursskipting í flokkana skarast að einhverju leyti. 

Ákveðið var að sameina iðkendur út frá aldri frekar en ákveðnum flokkum þó þeir verði 

skoðaðir. Ákveðið var að búa til flokka eftir aldursbili þar sem hópaskipting deildarinnar 

í NÓRA var með þeim hætti að sami aldur var í fleiri en einum hópi og auðvelt var að 

setja iðkendur í sameiginlega aldurshópa út frá skráningum. Við úrvinnslu gagnanna 

var ákveðið að setja flokkana upp sem heild en í gögnunum var þeim skipt upp í yngri 

og eldri ár í hverju flokki fyrir sig. Það var gert til að sjá heildarskráningu í hvern flokk 

fyrir sig. Þessir aldurshópar miða við flokkaskiptingu í knattspyrnu sem gefin er út af 

Knattspyrnusamband Íslands en þó er hópurinn 16-99 ára með því sniði að iðkendur 

í þeim hópi eru að hluta til á því aldursbili sem áhersla er lögð á í rannsókn þessari 

það er iðkendur upp að 25 ára aldri. Því var ekki talið rétt að taka Meistaraflokka út 

þar sem þeir flokkar innihalda iðkendur sem æfa og keppa einnig með 2. flokki 

félagsins sem er skilgreindur 16-20 ára. 

 

Tafla 10. Fjöldi skráninga í Knattspyrnudeild eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
 2021 

Knattspyrnu-
deild 763 714 669 634 545 695 

 

Mynd 36. Þróun skráninga greint eftir tímabilum - Knattspyrnudeild 

 
Á Mynd 36 má sjá að þróun skráninga í Knattspyrnudeild Fjölnis einkennist af fækkun 

frá haustinu 2018 fram á vorið 2021. Fjölgunin á vorönn 2021 nær þó ekki að setja 

iðkendafjölda deildarinnar á sama stað og hann var árið 2018. Í Töflu 10 má sjá að 

fækkunin er mest frá vori 2020 yfir á haust 2020, 89 iðkendur eða um 15%. Aukning á 

sér stað aftur strax á vor 2021 um 150 einstaklinga eða um 27%. Heildarfækkun á 

skráningum á tímabilinu sem skoðað er telur 68 iðkendur eða um 9% (Sjá Töflu 10). 

Mynd 37. Skráningar eftir tímabilum greint eftir aldri - Knattspyrnudeild 

 
Sá hópur sem er hvað stöðugastur í deildinni samkvæmt Mynd 37 er aldurshópurinn 

8-9 ára en litlar breytingar hafa orðið á skráningum í þeim aldurshópi á því tímabili 

sem skoðað er. Í iðkendahópnum 6-7 ára hefur verið töluverð fækkun á milli ára fyrir 

utan vor 2021 þegar fjölgun á sér stað um 23 einstaklinga eða um 28%. Fækkun hefur 

einnig orðið í aldursflokknum 10-11 ára þó svo að hún sé ekki eins afgerandi og í 

öðrum aldursflokkum en hún er stöðug þar til vors 2021. Mynd 37 sýnir einnig að 

aldurhópurinn 14-15 ára var nokkuð fjölmennur miðað við aðra flokka deildarinnar 

haustið 2018. Síðan fækkar í þeim hópi næstu þrjú tímabil eða allt til haustsins 2020 

þegar þeim fjölgar aftur og enn meira vorið 2021. Þó er fjöldinn ekki kominn í sömu 

tölu og hann var haustið 2018. Því má segja að heildarfækkun í þeim flokki yfir þessi 

tímabil sé um 34%.  

Mynd 38. Skráningar eftir tímabilum greint eftir hópaskiptingu, 2.-4. flokkur – 
Knattspyrnudeild 

 
Mynd 39. Skráningar eftir tímabilum greint eftir hópaskiptingu, 5.-7. flokkur - 
Knattspyrnudeild 

 
Mynd 40. Skráningar eftir tímabilum greint eftir hópaskiptingu, 8. og Meistaraflokkur - 
Knattspyrnudeild 

 
Ef skráningarnar eru skoðaðar má sjá á Mynd 38 að þeir flokkar sem sýnt hafa mestu 

breytinguna eru 2. flokkur karla og 3. flokkur kvenna. Karla megin má sjá að sveiflur á 

milli haust- og voranna er miklar eða um 60% úr 34 í 14 skráningar og virðist sem 

iðkendur skrái sig síður til æfinga á vorönn en mæti svo aftur að hausti. Undantekning 

er þó vor 2021 þegar skráningar eru 48 miðað við 39 haust 2020. Þá er spurning hvort 

æfingar og keppni að sumarlagi séu skráðar á haustönn deildarinnar eða með öðrum 

hætti en gögnin gáfu engar vísbendinga um það. Í 3. flokki kvenna, 14-15 ára, má sjá 

að helsta breytingin er sú sama og í 2. flokki karla þar sem skráningum að vori fækkar 

töluvert miðað við skráningar að hausti eða um 59%.  

Aðrir flokkar hafa ekki eins mikla sveiflu en vert er að skoða að á Mynd 39 er 5. 

flokkur karla með fækkun skráninga þó hún sé ekki mikil milli anna en hún er þó 

stöðug. Þar má sjá að tímabilið haust 2018 til vors 2019 er sami iðkendafjöldi en strax 

næsta tímabil haust 2019 til vors 2020 fækkar iðkendum og einnig á tímibilinu sem 

kemur þar á eftir en þar er fækkunin um 7%. Því má segja að fækkun í þessum 

aldurshópi séu 22 iðkendur í heildina. Ekki er hægt að sjá að þessi breyting sé vegna 

þess að iðkendur færist á milli flokka vegna aldurs þar sem fjölgun í 4. flokki er ekki sú 

sama og fækkun í þeim fimmta.  

Á mynd 37 má sjá að fjölgun í 4. flokk er ekki tengd áramótum þegar 

einstaklingar færast upp um flokka. Á mynd 40 vekur athygli að í 8. flokk kvenna er 

aukning frá hausti 2018 til vors 2021, 253% eða 33 iðkendur. Þessa fjölgun má að 

mestu leiti rekja til fjölgunar á skráningum iðkenda frá haust 2020 til vor 2021 þegar 

fjölgunin er 23 iðkendur eða 100%. 

Á Mynd 40 má sjá að misræmi er í skráningum í Meistaraflokki kvenna en þar 

eru engar skráningar á haustönn 2019 og haustönn 2020. Í þeim flokki eru skráningar 

hins vegar á vorönn 2020 og 2021. Því er ekki hægt að skoða hvort breytingar hafi í 

raun verið á skráningum í þann flokk á þessum tíma eða hvort skráningar hafi verið 

með þeim hætti að um árgjald sé að ræða þar sem skráningar eru ekki settar inn með 

neinum hætti í þann flokk. Myndin sýnir einnig að Meistaraflokkur karla er eingöngu 

skráður á tímabil sem skilgreint er sem árgjald en ekki á annir eins og 

kvennaflokkurinn. Allir aðrir flokkar bjóða upp á árgjald eða skráningu á haust-/vorönn.  

 

Frjálsíþróttadeild 

Þegar gögn frá Frjálsíþróttadeild félagsins voru greind var ákveðið að 

sumarnámsskeið, skokkhópar (bæði byrjendur og lengra komnir) og gullmolar yrðu 

ekki teknir með í rannsókninni enda virðast þeir vera tímabundin verkefni eða með 

aldursbili sem ekki er verið að skoða hér. Einnig voru ýmis námskeið tekin út þar sem 

þau voru greinilega tímabundin og ekki hluti af hefðbundnum rekstri deildarinnar, 

frekar til uppgrips hverju sinni. Sem dæmi um slíkt námsskeið er 

spretthlaupsnámskeið fyrir fótboltamenn. Tafla 11 sýnir því þá starfsemi sem er í 

nokkuð föstum skorðum hjá deildinni yfir það tímabil sem skoðað var. 

Tafla 11. Fjöldi skráninga í frjálsíþróttadeild eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
 2021 

Frjálsíþrótta-
deild 74 74 110 71 109 105 

 

Mynd 41. Þróun skráninga greint eftir tímabilum - Frjálsíþróttadeild 

 
Samkvæmt Mynd 41 einkennist þróun skráninga í Frjálsíþróttadeild Fjölnis af miklum 

sveiflum og má sjá að fjöldi skráninga fer verulega fækkandi vorið 2020 en tímabilið 

2018 til 2019 sýnir stöðugleika í fjölda skráðra iðkenda. Tafla 11 sýnir að frá vori 2019 

fram á haust 2019 er aukning um 26 iðkendur eða um 48%. Frá haustinu og fram á 

skráningar á vorönn 2020 má sjá að fækkun í deildinni er um 39 iðkendur eða 36% 

sem er gríðarlegt tap fyrir svona deild. Ekki er hægt að sjá í gögnunum hvað er að 

valda þessu en þó er eftirtektarvert að strax haustið 2020 er fjöldi skráðra iðkenda 

aftur orðinn nánast sá sami og hann var árið áður, munurinn einungis einn iðkandi. 

Aukningin á milli vors og hausts er 38 iðkendur eða um 153%. Því má áætla að 

skráningum á vorönn hafi ekki verið sinnt nægilega vel eða iðkendur skráðir með 

öðrum hætti önnur tímabil.  

Mynd 42. Skráningar eftir tímabilum greint eftir aldri - Frjálsíþróttadeild 

 
Ákveðið var að búa til flokka eftir aldursbili sem einkennir skiptingu deildarinnar í 

æfingahópa. Unnið var út frá skiptingunni 7-10 ára, 11-14 ára og 15-27 ára. Á Mynd 

42 má sjá að í aldurshópnum 7-10 ára eru nokkuð miklar sveiflur. Haustið 2019 er 

mikil aukning í fjölda skráninga og fer hún úr 23 iðkendum í 58 eða um 152%. Þetta 

helst þó ekki því vorið 2020 fellur iðkendafjöldinn um 44%. 

Aldursflokkurinn 15-27 ára er nokkuð stöðugur er varðar skráningar og má 

segja að hann sé sá stöðugasti hjá deildinni en þó hefur þessi hópur farið minnkandi 

frá hausti 2018 og er fækkunin um 15%. Aldurshópurinn 11-14 ára er með aukningu á 

því tímabili sem nú stendur, vorönn 2021, og er með hæstu skráningu fjölda á 

haustönn 2020 ef tímabilin eru skoðuð saman. Haustið 2020 eru 39 iðkendur skráðir í 

þennan hóp en á vorönn eru þeir 30. Fækkunin er því um 9 iðkendur og má leiða líkum 

að því að hluti þeirra, eða sex, hafi færst upp um aldursflokk þar sem fjölgun um sex 

er í aldursflokknum 15–27 ára.  

Mynd 43. Skráningar eftir tímabilum greint eftir hópaskiptingu- Frjálsíþróttadeild 

 
Á Mynd 43 má sjá að einstaklingar í hópnum 15 ára og eldri sem æfa fimm til sex 

sinnum í viku fer fækkandi á þessum þremur tímabilum sem skoðuð eru en á þeim 

tíma sem COVID-19 hefur herjað á samfélagið hefur fjöldinn haldist stöðugur eða farið 

upp á við. Í hópum 11-14 ára (æfingar þrisvar til fjórum sinnum í viku) verður mikil 

breyting á skráningum á hausti 2020, þar fjölgar um 12 iðkendur eða um 133%.  

 

Skákdeild 

Skákdeild Fjölnis er með eina stöðugustu skráningu allra deilda í félaginu. Eins og 

Tafla 12 sýnir þá er sami fjöldi skráður á haustin og á vorin. Iðkendur eru því skráðir á 

árgjaldi inn í deildina. Skákdeildin er sett upp sem einn flokkur með aldursbilið 6-99 

ára og verður því ekki fjallað sérstaklega um skráningar út frá hópum þar sem 

eingöngu einn hópur er skráður í deildina út frá aldursbilinu 6-99 ára.  

 

Tafla 12. Skráningar eftir tímabilum 

 
Haust 
2018 

Vor 
 2019 

Haust 
2019 

Vor  
2020 

Haust 
2020 

Vor 
 2021 

Skákdeild 62 62 62 62 75 75 

Mynd 44. Þróun skráninga greint eftir tímabilum - Skákdeild 

 
Eins og Mynd 44 sýnir þá er mikill stöðugleiki í skráningum hjá Skákdeild félagsins og 

sveiflur litlar sem engar. Þó má sjá aukningu í skráningum á yfirstandandi tímabili 

samanber Töflu 12.  

Mynd 45. Skráningar eftir tímabilum greint eftir aldri - Skákdeild 

Eins og Mynd 45 sýnir þá er einn flokkur skráður hjá Skákdeild Fjölnis. Því er ekki 

hægt að sjá hvernig aldursskipting innan hópsins er né hvort breyting eigi sér stað 

innan deildarinnar hjá ákveðnum aldursflokkum. Myndin sýnir þó aukningu á skráningu 

en ekki í hvaða aldri. 

Umræða 
 
Markmið verkefnisins var að skoða hvort og þá með hvaða hætti takmarkanir á tímum 

COVID-19 hefðu á skráningar í íþróttafélagi á Íslandi og lagt var upp með þá 

rannsóknarspurningu hvort greina mætti breytingu á skráningum á tímum 

heimsfaraldurs og voru tímabilin vor 2018 til vors 2021 skoðuð.  

Við greiningu gagnanna var áhugavert að sjá hversu ólíkar þarfir íþróttagreinar 

hafa í skipulagi starfsins. Aldursskipting er einn þessara þátta en innan félagsins er 

hún mjög mismunandi og er hver deild með sína eigin aldursskiptingu. Í fljótu bragði 

virðist lítið um haldbær rök fyrir því hvernig deildir setja upp aldurflokka innan sinna 

raða. Þetta á þó ekki við um boltatengdar deildir sem eru að mestu leiti skilgreindar af 

sérsambandi og þeim kerfum sem keppt er eftir. Það sem gerði rannsakanda erfitt fyrir 

við að greina breytingar á skráningu eftir aldri var hve ruglingslega deildir setja upp 

aldursskiptinguna. Innan deildanna gátu verið fleiri en einn hópur sem höfðu svipað 

eða sama aldursbil og sköruðust þar af leiðandi. Þetta varð til þess að þegar fjöldi 

skráninga greint eftir aldursbili var skoðaður þá voru niðurstöðurnar oft á tíðum mjög 

ruglandi. Þegar fram í sækir og áhrif heimsfaraldursins koma betur í ljós varðandi 

brottfall í íþróttum væri spurning hvort Ungmennafélagið Fjölnir sæi sér ekki hag í því 

að koma skýrara skipulagi á skráningar aldurshópa innan félagsins til að geta greint 

hvaða hópar verða fyrir mestum áhrifum af hans völdum. Þá gæti félagið brugðist við 

því með einhverjum hætti og komið í veg fyrir að þeir aldurshópar sem standa hvað 

höllustum fæti falli brott. Félagið gæti þá sett sér markmið og sett fram stefnu þar sem 

unnið er markvisst að því að halda þeim iðkendum sem hættast er á því að falli út 

áfram við iðkun. Það er í samræmi við niðurstöðu Viðars Halldórssonar (2014) þar 

sem fram kemur að flestir hætta að æfa skipulagðar íþróttir þegar þeir hefja nám í 

framhaldsskólum en einnig í samræmi við Forvarnarstefnu ÍSÍ (Stefnuyfirlýsing um 

forvarnir og fíkniefni, 1997) þar sem íþróttafélögum er gert að halda úti starfi á sem 

fjölbreyttastan hátt til að auka íþróttaiðkun barna og ungmenna. Gott væri fyrir félagið 

að skoða hvort það sama sé upp á teningnum innan félagsins eða hvort aðrir 

aldurshópar séu þeir sem hætta íþróttaiðkun og hvort það er að vinna eftir þessari 

stefnu eða ekki (Stefnuyfirlýsing um forvarnir og fíkniefni, 1997).  

Helstu niðurstöður þessarar rannsóknar eru þær að skráningum í 

Ungmennafélagið Fjölnir fjölgaði um 447 frá hausti 2018 til vors 2021, en það er 

aukning um 23%. Áhugavert er að skoða muninn á skráningum milli vors 2020 og 

hausts 2020 en meirihluti deilda glíma við fækkun iðkenda á því tímabili. Um haustið 

sést að fækkunin var um 95 iðkendur í heildina eða 5%. Það má að einhverju leyti 

rekja til þeirra takmarkana sem í gildi voru vorið 2020, en það tímabil einkenndist af 

reglum frá Íþrótta- og Ólympíusambandi Íslands sem innihéldu miklar takmarkanir á 

starfsemi íþróttafélaga og byggðu á reglugerðum yfirvalda hverju sinni (Reglugerð um 

takmörkun á samkomum vegna farsóttar. Nr. 957/2020, 2020; Reglugerð um 

samkomutakmarkanir vegna sóttvarna 31. október, 2020; Reglugerð um takmörkun á 

samkomum frá 18. nóvember, 2020; Reglugerð um takmörkun á samkomum vegna 

farsóttar, 2020; Reglugerð um takmörkun á samkomum vegna farsóttar, 2021; 

Reglugerð um takmörkun á samkomum vegna farsóttar., 2021).  

Ef þróun skráninga í Ungmennafélaginu Fjölni eru bornar saman milli þeirra 

anna sem liggja til grundvallar í rannsókninni, það er frá hausti 2018 til vors 2021, má 

sjá að breytingarnar frá hausti 2018 til vors 2019 eru með þeim hætti að aukning er 

um 376 skráningar sem er 19%. Milli vors 2019 og hausts 2019 er fækkun um 150 

skráningar sem er 7%. Milli hausts 2019 og vors 2020 er aukning um 179 skráningar 

eða um 8%. Síðan skellur COVID-19 á heiminn og vorið 2020 einkennist af 

takmörkunum á íþróttastarfi. Þá eru breytingarnar milli vors og hausts 2020 fækkun 

um 95 skráningar eða 5%. Haustið 2020 setja yfirvöld gríðarlegar takmarkanir og loka 

íþróttamannvirkjum og banna æfingar (Reglugerð um samkomutakmarkanir vegna 

sóttvarna 31. október, 2020). Þá má sjá að skráningar á milli hausts 2020 og vors 

2021 er aukning um 137 skráningar eða 6%. Því má draga þær ályktanir að miðað við 

þróun skráninga í Fjölni þá hafi COVID-19 ekki haft áhrif á fjölda iðkenda í félaginu í 

heild en þess bera að gæta við slíka alhæfingu að sumar íþróttagreinar verða fyrir 

meiri áhrifum vegna þeirra lokana sem voru en aðrar. Ljóst er að áhrif COVID-19 eiga 

eftir að koma enn frekar í ljós þegar lengra fram í sækir og mikilvægt fyrir 

íþróttarhreyfinguna að hafa haldbærar upplýsingar um með hvaða hætti takmarkanir 

stjórnvalda höfðu á skráningar innan hennar og þátttöku ungs fólks. Ekki er hægt að 

fullyrða hvort lokanir vegna COVID-19 eru megin ástæða þess að iðkendur í þeim 

greinum sem fækkun er í, sé vegna þessara lokanna. Þá er átt við hvort fækkunin sé 

vegna þeirra ytri þátta sem yfirvöld hafa yfir að ráða eða hvort fækkunin sé vegna 

áhugaleysis iðkenda. Þeir Bernstein (1990) Ryan og Deci (2000) benda einmitt á að 

áhugi verði að vera fyrir hendi þegar íþróttir eru annars vegar og sé það mikilvægur 

þáttur í því að börn og ungmenni halda áfram að æfa. Þegar ytri þættir eins og lokanir 

eru takmarkandi þáttur í íþróttastarfi getur það haft áhrif á innri hvata eins og áhuga. 

Ef iðkandi er ekki mjög áhugasamur þá má segja að þær aðstæður sem uppi hafa 

verið við íþróttaiðkun síðastliðið ár hjálpi ekki til við að halda í þá iðkendur sem standa 

mögulega höllum fæti. Í þessu samhengi er erfitt að segja til um hvort niðurstöður 

Ánægjuvogarinnar frá árinu 2020 gefi raunhæfa mynd af þeim ástæðum sem 

ungmennin gefa varðandi ástæðu þess að hætta æfingum, það er að þeim hafi 

hreinlega leiðst eða þau hafi verið að fylgja vinum þegar þau ákváðu að hætta í 

skipulagðri íþróttastarfsemi (Margrét Lilja Guðmundsdóttir o.fl., 2020). Leiddist þeim 

af því að þau komust ekki á æfingu með félögunum eða fannst þeim leiðinlegt áður og 

þetta var í raun tækifæri til að hætta, íþróttaæfingar féllu hvort eð er niður. Engin leið 

er að draga ályktun um það hér en mikilvægt að velta því upp. Eins og fram kemur hjá 

Healthdirect Australia (2020) þá er mikilvægt að börn og ungmenni iðki íþróttir ekki 

bara heilsunnar vegna heldur einnig til þess að víkka tengslanet sitt og eignast nýja 

vini. Það gerist ekki ef börn og ungmenni ákveða út frá gjörðum vina sinna hvort þeir 

vilji halda áfram íþróttaiðkun eða ekki.  

Ef áhrif COVID-19 á skráningar í Ungmennafélaginu Fjölni eru skoðuð út frá 

hverri deild fyrir sig má sjá að mjög misjafnt er með hvaða hætti skráningar þróast á 

því tímabili sem skoðað er. Hér verður velt vöngum yfir því hvort og þá með hvaða 

hætti takmarkanir á tímum COVID-19 hafa haft áhrif á skráningar í deildir félagsins. 

Ákveðið var að taka hverja deild fyrir sig vegna þess sem áður hefur komið fram 

varðandi sérþarfir íþróttagreina vegna aðstöðu og uppsetningar deilda. Hér á eftir 

verður gert grein fyrir breytingum hjá hverri deild fyrir sig. 

 

• Tennisdeild: fækkun á tímum COVID-19 á tímabilinu 2020-2021 um 

9%, þó er aukning í deildinni frá hausti 2018 til vors 2021. 

• Sunddeild: mikil fækkun í aldursflokknum 7-15 ára. Töluverð fækkun 

skráninga á tímum COVID-19 þar sem sund- og baðstaðir lokuðu 

samkvæmt takmörkunum yfirvalda og geta sundmenn ekki æft á þurru 

landi. Fækkunin er mest í aldursflokknum 7-15 ára 

• Listskautadeild: mikil fækkun skráninga vegna lokanna þó virðast 

iðkendur vera að koma til baka á vori 2021 þegar þeir sjá fram á að 

takmarkanir eru minni en þær voru á fyrri tímabilum. COVID-19 hefur 

væntanlega haft hér einhver áhrif.  

• Karatedeild: fækkun var á skráningum þar sem bardagaíþróttir með 

snertingu voru ekki leyfðar á tímum COVID-19. Ekki var unnt að 

aldursgreina fækkunina. 

• Hokkídeild:  fækkun hefur verið í deildinni á tímum COVID-19. 

Meistaraflokkurinn heldur þó sínum skráningum auk hóps fyrir 12 ára 

börn. Aldursflokkurinn 13-14 ára er eini flokkurinn sem bætir við sig þó 

ekki sé nema um eina skráningu. 

• Handknattleiksdeild: er í sókn eftir fækkun haustið 2020. Mikil fækkun 

var það haustið þar sem íþróttasölum var lokað og bann lagt við notkun 

á sameiginlegum búnaði. Ekki er hægt að sjá að COVID-19 hafi haft 

almenn áhrif á skráningar í deildina og líklegt að foreldrar og iðkendur 

bindi vonir við breytta tíma og minni takmarkanir á vori 2021 enda benda 

skráningar til þess, þeim fer fjölgandi. 

• Fimleikadeild: fækkun er á skráningum á því tímabili sem takmarkanir 

vegna faraldursins eru í gildi og má leiða líkum að því að lokun á 

íþróttamannvirkjum og bann við notkun á sameiginlegum búnaði hafi haft 

töluverð áhrif. Ekki er hægt að segja til um hvaða aldur né hvaða hópur 

deildarinnar hafi fallið hvað mest í skráningum vegna flækjustigs 

skráninga í kerfinu.  

• Körfuboltadeild: aukning er á skráningum frá hausti 2019 fram á vor 

2020 þar sem einstaka hópar fara frá engum skráningum í einhvern 

fjölda. Þó er fækkun frá hausti 2020 til vors 2021 sem má mögulega rekja 

til þeirra lokanna sem í gildi voru á því tímabili.  

• Knattspyrnudeild: fækkun í skráningum má ekki eingöngu rekja til 

COVID-19 þar sem hún hófst áður en faraldurinn fór af stað. Aukning er 

í deildina á vori 2021 sem gefur vísbendingu um að fjölgun og 

uppbygging geti átt sér stað í miðjum heimsfaraldri. Hins vegar má leiða 

líkum að því að fjölda- og fjarlægðartakmarkanir sem í gildi hafa verið 

hafi haft einhver áhrif á skráningarfjölda.  

• Frjálsíþróttadeild: fækkun á skráningum í deildina er ekki hægt að rekja 

eingöngu til faraldursins þar sem fór að bera á henni áður en faraldurinn 

reið yfir. Vorið 2020 fækkaði skráningum gríðarlega en strax að hausti 

náðu þær nánast sömu tölu. Því má leiða getum að því að misfella sé í 

skráningum frekar en að iðkendum hafi fækkað.  

• Skákdeild: mikill stöðugleiki er í skráningum í Skákdeildinni og hafa þær 

takmarkanir sem heimsfaraldurinn hefur haft í för með sér greinilega ekki 

haft áhrif innan þessarar deildar. Aukning er í skráningum á milli vors 

2020 og hausts 2020.  Leiða má getum að því að við það að 

skákæfingar, eins og margar aðrar æfingar, færðust inn á netið hafi 

iðkendur séð sér leik á borði og farið að æfa skák enda auðvelt að 

nálgast slíkt í netheimum 

 

Eins og þetta yfirlit gefur til kynna má sjá að sjö deildir af ellefu hafa glímt við fækkun 

á tímum COVID-19. Flestar eða allar þessar deildir eru með þannig starfsemi að 

aðstaða íþróttamanna og búnaður skiptir mestu máli. Það á þó kannski síst við í 

Frjálsum íþróttum þar sem hægt er að æfa utandyra, það er þó háð veðri og vindum. 

Sundmenn geta ekki æft án laugar, skautar hvort heldur sem hokkí eða listskautar 

þurfa svell og fimleikar geta engan veginn æft án sinna áhalda. Það sést að aukning 

er í tveimur deildum þar sem æfingar geta farið fram utandyra og menn geta vel haldið 

sér við þegar þeir æfa einir þó það sé aldrei það sama og að æfa með liðinu sínu. 

Bæði knattspyrna og handknattleikur glíma við sveiflur í skráningum í Meistaraflokka 

og má leiða getum að því að það fari eftir gengi liðanna í Íslandsmótum. Ekki er hægt 

að sjá við greiningu gagnanna hvort iðkendur hafi hætt að æfa íþróttir almennt eða 

hvort þeir hafi hætt í einni íþrótt en haldið áfram í annarri eins og fram kemur í 

rannsókninni Ungt fólk (2016). Þar segir að börn á Íslandi séu gjarnar í fleiri en einni 

íþrótt samtímis og þurfa þau á einhverjum tímapunkti að velja hvaða íþróttagrein þau 

vilja leggja áherslu á sérstaklega þegar kröfur um árangur og æfingafjölda er orðinn 

mikill.  

Markmið þessa verkefnis var að skoða hvort og þá með hvaða hætti COVID-

19 hefði áhrif á brottfall í íþróttastarfi. Umfang verkefnisins var gríðarlegt og því 

ákveðið í ljósi þess að allt íþróttastarf í landinu var undir sömu takmörkunum að 

einbeita sér að einu félagi sem gæti mögulega verið ígildi allra félaga vegna 

fjölbreytileika þess. Ungmennafélagið Fjölnir er fjölgreinafélag og fáar íþróttagreinar 

sem rúmast ekki innan þess (Þorsteinn Mar Gunnlaugsson, 2008). Þess má geta að 

ekki er hægt að nema brottfall í íþróttum vegna COVID-19 á meðan faraldurinn geysar 

og verður það verkefni annara að skoða það þegar fram í sækir. Það er hinsvegar 

áhugavert að skoða hvernig skráningum í félagið var háttað á þeim tíma sem 

heimsfaraldur hefur geysað og haft áhrif á líf allra.  

Vonast er til að þetta verkefni geti nýst Ungmennafélaginu Fjölni við greiningu 

á því hvernig til tókst á þessum fordæmalausu tímum og að það nýti sér þessar 

niðurstöður til að sjá hvar er hægt að gera betur og hvar er vel gert. Það væri áhugavert 

í framhaldinu að skoða hvort þessar niðurstöður endurspegli stærra gagnasafn sem 

liggur hjá ÍSÍ í sameiginlega gagnagrunninum Felix. Þá er átt við hvort yfirfæra megi 

þessar niðurstöður yfir á allt íþróttastarf í landinu. Segja má að helstu ókostir þessarar 

rannsóknar séu þeir að aldursskipting deildanna hafði áhrif á það með hvaða hætti var 

hægt að rýna gögnin. Til að svona rannsókn gæti nýst íþróttahreyfingunni almennt 

væri heppilegra að fá ítarlegri gögn með því að biðja félög um allavega fyrri hluta 

kennitölu, eða eingöngu fæðingarár iðkenda, svo að hægt sé að gera betri grein fyrir 

því hvaða aldur er í raun og veru að falla brott hverju sinni. 

